
Sabbath Sikul Hruaitu Duhtak,

Tûn Kuartar chhûng hian Southern Asia-Pacific Division ramte

kan bàwh ang a; hê Division chhûnga ram hrang hrang awmte chu:

Bangladesh, Brunei, Cambodia, Indonesia, Laos, Malaysia,

Myanmar (Burma), Philippines, Singapore, Sri Lanka, Thailand,

East Timor, Vietnam, bâkah Pacific Tuipuia thliârkâr hrang hrang

zîngah hêng: Guam te, Federated States of Micronesia te, Marshal

Islands te, Northern Mariana Islands te, Palau te, leh Wake Island

te hi an tel a ni.

Kum Tluâna Láwmna
Kùmin hi kan Rawngbâwlna Chanchin chhuàh kùm zâna niin,

kùm 1912 a\ang khân chhuàh \ána, tluâng taka chhúnzáwm chhòh

zêl a ni ta a. Chutiang a nìh avâng chuan kùm tluânin kùm kal ta

eng emawti chhûnga Children’s Mission lama kan thàwnthú chhuàh

tawh hnû kha kan chhuah chhâwng chho zêl dâwn a, chûbâkah,

kan rawngbâwlna thàwhlâwm lam hawi thàwnthú dangte pawh kan

chhuàh tho bawk ang. Kuartar tína chutiang chanchin lo chhuak

bîk chu in lo ngàihvèn déuh \hîn dâwn nia!

Chona
Indonesia hi Indian Ocean leh Pacific Tuipuia thliârkâr lian

leh tê deuh 13,000 lai àwmna, khawvêl chhìm leh hmâr zâwnga

hmún lailî taka awm a ni. Hê ram chhûngah hian mi chi hrang tam

tak chêngin, \awng leh an hnamzia, bâkah sakhaw biak dân pawh

a hráng deuh nuaih mai a. Islam (Muslim) rama chhiar chi a ni chiah

lo nâin, a ram mìhríng zâa sawmriat-pangâ (85%) vêl zét chu

Muslim an ni.

Adventist Kòhhran pawhin zìrna sikul leh damdâwi inte dínin,

ram mìpuite rawng a bâwlsak mêk a. Damdâwi hmanga

rawngbâwlna phei hi chu Indonesia mìpuite hian an hlâwkpui nasa

lehzual a, hêng hmang hian mi tam tak chuan Krista an hmêlhriat

thèih phàh a ni.

Myanmar (Burma) ram hi Asia-chhìmchhàk ram zînga a lian

ber dàwttû niin, a ram mìhríng pawh maktaduaih 54 emaw lai an

ni. Mahse kùm tam tak chhûng sìpai sorkarna hnuaia an awm vâng

leh, tuâlchhûng ìndona a chhuàh \hín avângin a ram mìpuite hi an

chêpin, an rethei hlawm hlê mai a, khawvêl dangte nên pawh

inlaichînna \hâ an nei vak lo a ni. Chutìh lai chuan, khawvêl ram

dangte nêna an ìnpàwh lòhna zârah pîpûte chéna an hnamzia kha

an chháwmnùn thèih phàh thúng a ni.

Hnam hrang hrangte hian hnam sâkhua hi an nei tlângpui a,

chutìh laiin Myanmar ramah hian hnam hrang hrangte chu an ìnawm

pàwlh nasa hlê bawk. Hê ramah hian Kristiante chu an tam vak lo

va, a tlângpui thûin phâi lam mîte âiin tlâng mîte sakhua a ni deuh

màh a, phai lama chêng zâa sawmriat (80%) vêl zétte chu Buddhist

sakhaw zúitu an ni. Annî hi pàwh leh an zînga thúhrìl a hàr avâng

hian Krista pawh an la hmêlhriat méuh lo.

Remchânnate
Tûn kuarter Thirteenth Sabbath thawhlawm hian hêng thilte hi

a tìhpuitlinsak dâwn a ni.

• Indonesia khawchhàk lam Sulawesi thliârkâr-a Manado

khawpuia Adventist Hospital tìhlén.

• Indonesia khawthlang lam Sumatra thliârkâr-a Medan

khawpuia hospital hmanrua;

• Myanmar [Burma] rama Yangon-a Adventist Seminary tìhlén;

• CHILDREN’S PROJECT:  Asia chhimchhàk lama naupangte tân

Bible.

Kristâ lalram tâna in rawngbâwlpui,

Charlotte Ishkanian

(CHARLOTTE ISHKANIAN)

Editor, Mission

Kan Wesite a\angin thlalâk, recipes, þawng chungchang inziahna,

Puzzles leh Activity hrang hrangte Download-in print chhuakla

naupangte nên hun hlimawm takin in hmang thei ang.

WWW.AdventistMission.org-ah khan “Resources” tihah click la

tah chuan “Children’s  Activities” tihah lût leh la tichuan Kuarter

2-na chhûnga Activity hrang hrang awmah khân i duh duh i thlang

tawh mai dâwn nia.

Adventist Mission DVD hi a thlâwn a ni a. Kan rambawhte

thawnthute leh Adventist kohhranin a khawvêl pumpuia kan

rawngbâwlna te a awm.  In Sabbath Sikul leader hnenah khân a

Copy dîl la. A nih loh pawhin, WWW.AdventistMission.org-ah

khan DVD Program pakhat chu download theih a ni.

Member-te hnênah khawvêl kohhran hnathawh hi kârtina kan

Sabbath sikul thawhlawmah a innghat lian êm êm a ni tih hi hrilh

hriat nawn leh ni sela. Chawlhni vawi sawmpahnihna mission report-

ah Thirteenth Sabbath thawhlawm vawi khat hi tun kuarter special

project atan a ruat a ni a, a la bâng zawng Thirteenth Sabbath vawi

thum thawhlawm hi chu kartin thawhlawmte nên World Mission

Fund-ah a lût a ni tih hi sawifiah ni se.

Thirteenth Sabbath Projects leh turte:

2012 kuarter thùmna lamah chuan Southern Africa-Indian

Ocean Division kan bàwh ang. Kan project zîngah chuan hêng hi a

tel dâwn a ni:

* Madagascar rama Zurher University,

* Namibia ram hmâr lama Himba mîte,

* South Africa rama Riverside Sikul leh,

* South Africa rama biak in leh Naupangte ìnkhâwmna tûr dín.

Kùm 1012 kuarter lîna lamah chuan South Amrerican Division

bàwhin, West-Central Brazil leh Peru ram hmârlama project hrang

hrangte tìhpuitlín a ni ang.

Statistics for Southern Asia-Pacific Division
Union     Kohhran     Kompani     Members

Bangladesh Union Mission       119         296           22,486

Central Philippines Union Conference    1,173         556         146,549

East Indonesian Union Conference       740         198         113,986

Myanmar Union Mission       215         107           29,547

North Philippines Union Conference    1,346         465         267,698

South Philippines Union Conference    1,938         963         303,706

Southeast Asia Union Mission       337         416           89,208

West Indonessian Union Mission       738         413         102,928

Attached Field         58           44             8,889

Totals (as of June 30, 2011)   2,034     3,947       643,532



8 Rawngbawlna Chanchin

CHAWLHNI  11111-NA APRIL 7, 2012
LAWNGA ZIN CHHUAK

Mission Project Hmasa Ber

Catherine leh Elisha*-te ûnau chu an kháw biak in thìng

\hùtthlêng rùh tak maiah Sabbath Sikul hmáng tûrin an \hú dûn a.

Catherine chuan a rumal hian pawisa nâwi pathum vêl chu a bâwk

vê rân a. A ûnaupa pawh chuan chutiang zât vêl pawisa nâwi chu

a ìptêah àkin a hmèt bèt rân mai bawk a. Sabbath sikula thàwh tûr

an nèih theih nân an ûnau hian rím takin an thàwk a, tichuan cent
11† an nei thei \âwk a. Elisha hian mî tûkvèrh nâwt fai leh dâwr lian

neitûte bungrua semsàkin a ìnhlawh vê \hîn a ni.

Nákín deuha pastor-in rawngbâwlna thawhlawm thàwh thèih

a ni ta tìh puângin, chû thàwhlâwm hmang chuan Chanchin \ha

thèhdàrhna tûr lawng lian [Pitcairn] sàk a ni dâwn tìh a puâng

nghâl a. Naupang tìnte chuan phûr takin thàwhlâwm bâwmah chuan

an thlâk sàp sáp a. Elisha pawh chuan pastor hnênah, “Lawng tê

leina khàwp chu kan hlàwh chhuak chêk ang chû!” tìh pàh chuan a

thàwhlâwm chu a’n thàwh vê a.

Chutiang chuan mi dangte pawhin an rawn thàwh ta zêl a. Mipa

naupang pakhat chuan, “Ka thàwhlawm hian perek pakhat man

tal a lo túm vê ang chu!” tiin hlím takin a’n thàwh a.

Hmeichhè naupang tê pakhatin, “Ka thàwhlawm hian a puânzâr

siamna tûr tlêm tal a lo túm vê ang,” tiin nui var var chungin a thlâk

a. Chutiang chuan thàwhlâwm bâwm chu a lo rìt tiâl tiâl a.

Khawvêla Puâng Tûra |angrual
Kùm 50 chuâng liâm ta a Aventist Kòhhranin LALPAN thíl ropui

tìhsak beiseia an chêt lai ang tlùka phûrna kha an nei ngâi méuh

âwm lo ve. Nûte hian an fâte zàwrh tûrin chhang an úr a. Mìpa

naupangte hian an nûte vaimîm kànpuah káng laite chu thèihtâwpa

lo \ànpuiin, Chhamdamna lawng Pitcairn tuâkin $ 15 lai an thàwk

chhuak zu niâ!



2012 Kuartar Hnihna 9

Lawng sàkna tûr súm tuâkin mì tìn mai hi an phûr tlâng êm êm

a. Chanchin |ha lawng sàk nâna sum ngai zât $ 12,000 lai tuâk

chhuàh chu khatìh hún lai atân kha chuan ngàihruât mai ngám chî

pawh a ni lo hiâl âwm e!

Naupànlai Dùhthúsâm
Pitcairn an tih tâk lawng sàk a nìh hmâ dáih tawh khân râwlthar,

John Tay chuan British lawng sipai an hèl a, an hotupa (captain)

leh a chunga rínawm mi tlêm tê chu chhanhìmna lawnga an

hnùtchhiàh a, annî chu an lawnglian Bounty-a an tlân bo tâk dáih

chanchin hi a lo hré vê a. Tichuan lawng sipai helhote chu Pacific

Tuipui chhim lama Pitcairn Thliârkâr-ah an tawm bo ta dáih a.

Tuifinriat lawng kawng pângngai a\anga hlá tak a nìh avângin hêng

helhote hian sorkarin a  zàwn chhuàh thèih pawh an ìnríng lo.

Mahse chutiang helhote leh an hmeichhè hruaite beisei ang chu

a lo ni lêm lo tawp mai a. Zú rûi leh nawmsìp bâwla awmin, ìnsuâl

leh ìnngèih lova awmin, kùm tlêm te chhûng lékin chulai thliârkâra

mîte chu an thí zo deuhthâw a. A tîra hel pâwla tel, John Adams

chauh chu dam chhuakin, hmeichhè 4 leh naupang 23 chu a énkawl

a ngai ta a. Ani hian zú rùih bânsanin, nùn kâihruaitu atân Bible a

hmáng a. Nàkín lawkah chuan hmeichhiate leh naupangte nên chuan

Kristian an lo ni tlâng ta vék mai a ni.

Hmùhchhuahna
Nakín deuh lawkah chuan Pitcairn hmùhchhuah a nìh thûin

khawvêl a dêng chhuak a, John Tay pawh chuan chulai thliârkâr

chu tlàwh a, Adventist thúchàh puân ngêi a túm rùh ta hlê a. A kùt

themthiamna chu remchângah hmángin, South Pacific kal tûr

lawngah a chuâng vê ta a. Thlà lî thang a, lawng hrang hrang parùka

chuâng lâwrin, John Tay chuan Pitcairn Thliârkâr chu a thléng ta

hrâm a ni.

Chû thliârkâra chêngte hnênah chuan an la hriat ngai lòh thútak

chu John Tay chuan a hrìlh \hîn a. An zînga mi \henkhat chuan a

thúsawi chu a hmâ kùm lama lehkha phêk sem tûra mîin an rawn

tháwn a\angin an lo hré nuâl tawh a. A hnûa lawng dangin an thliârkâr

a rawn tlàwh leh méuh chuan an vaiin Sabbath sèrhtû an lo ni ta

vék mai a ni.

Chuta mîte chuan, “Baptisma min chàntîr rawh u!” tiin an lo

ngên a. Mahse John Tay chu baptisma chantîr thei tûr pastor a ni

vê sî lo. An hnênah chuan baptisma chàntîr theitû tûr pastor rawn

tìrh a tiâm a.

Vèizâwng Inhrìlhin
John Tay chu San Francisco lamah lo hâwng lehin, Pitcairn

Thliârkâr chungchâng chu mîte hnênah a hrìlh a. A thusawi chuan

chûnglai vêla ringtûte thìnlúng chu a chàwkphûr hlê mai a, kòhhran

hruaitûte pawh chuan Pitcairn Thliârkâr leh South Pacific Tuipui

vêl pánna, an hnêna chanchin \hà hrìlna tûr lawng sàk chu \hâ tiin,

sum tuàk tûrin thû an tìtlù ta thuai a.

Chùtìh lai chuan North America déuh chauh chu Adventist-te

awmna a la ni a, a ram dung leh vânga Sabbath Sikul member-te

chuan ìnthúruâl tlâng takin Pitcairn an tìh tâk lawng siam a,

tìrhchhuah chu an túm ta a ni.

Kùm 1890, John Tay-a’n Pitcairn Thliârkâr a tlàwh a\anga

kùm 4-ah, Pitcairn Lawng chu Pitcairn Thliârkâr lam panin, lawng

pûte leh missionary 3 nên a chhuak ta a ni. Rawngbâwltute zîngah

chuan John leh Hannah Tay-te nûpa pawh an tel nghê nghê. An

chhuàh a\anga thlà khàtah chuan Pitcairn Thliârkâr chu an va thléng

a. Chuta chêngte chuan anmahnî tlàwhtûte chu an lo lâwm hlê mai

a, John Tay phei chu an lâwm lehzual a ni.

Ní rei lo tê chhûngin Pitcairn-a chêng mi 82-in baptisma an

chang a, tichuan Pitcairn Thliârkâr-ah chuan Adventist Kòhhran

chu dín a lo ni ta a ni. Bounty lawng sipai helten Pitcairn an tlàwh

a\anga kùm 100 a lo nìh méuh chuan, chulaia chêng zawng zawngte

chu Adventist kòhhran member an lo ni ta vék mai a ni!

Kùm 100 kal taa Adventist-te tìhdân ang khân, khawvêl púm

puia Adventist member-te chuan Isua Kristâ chanchin \hà puân

dàrh nân thàwhlawm chu kan thàwh zúi ta zêl a ni!

*Hmíng lem a ni.

†Tûnlai atân Rs 160 vêl hû ang a ni ang.

_____
Bengvârna Thû
* Pitcairn lawng kha Seventh-day Adventist Kòhhran mission

thàwhlâwm hmasa ber hmanga sàk a ni. Khata tân khân naupang leh

puitlìng tûmah bâng lovin an \ang tlâng \héuh a ni.

* Pitcairn Lawngin Pitcairn Thliârkâr a chhuàhsan leh hnû khân, South

Pacific Tuipuia thliârkâr hrang hrang tlàwh lâwrin, John Tay leh a nùpui

Hannah-i khân Fiji lamah ìnkhuârin, hringei hote zîngah rawng an bâwl

zúi ta zêl a. Vânduai thlâk takin thlà ngâ emaw chauh rawng a bâwl

hmán tìhin a thî a, chû thliârkârah chuan phûm a ni.

* Tûnah hian South Pacific thliârkâr vêla mìhríng 26 zêlah Adventist

pakhat awm zêl ang kan ni.

CHAWLHNI  22222-NA APRIL 14, 2012
PATHIAN TÌHDAMNA KÙTTE

IndonessiaIndonessiaIndonessiaIndonessiaIndonessia

Thingtlâng khaw pakhata mîte chu doctor râwn tûrin an khuaa

hall lam panin an ìnsûl zùt zút mai a. Ana-i fapa, Paku-a pawh

chu a nûin pawm chunga doctor hnên an pán lai chuan hàrh chiâng

mang lo chúngin a rûm nghát nghát a. Paku-a hi a hrìsêlna a \hà

vak lo rêng a, a nû pawh hian tûna damdâwi lam thiam doctor leh

nurse-ten an khua an rawn tlàwh hi remchânga lâk a túm hlê rêng a

ni.

Anmahni lo dawngsawngtu nù nêlawm tak chuan núi sâih chung

hian zàwhna tlêm zâwtin, Paku-a hmíng chu a’n ziak nghâl a.

Inchhûng lama \hùtna chu a kàwhhmùh a. A fapa kuàh chung chuan

a \hú ta a ni.

Nurse chuan, “Hei hi Paku-a a ni em?” tìh pàh chuan Paku-a

chal chu dîm takin an dèk a. Ana-i chu a lo bù nghát a. Nurse

chuan, “A khawsìk sân dân  én a ngai a nìh hi,” tiin khawsìk énna

chu a kâ-ah a ràwlh a, Ana-i chu a lu bù leh nghát a.

Ana-i chuan, “Kháwsìk leh hràwk nâ a nei a,” tiin nurse chu a

hrìlh a.

Nurse chuan, “A hràwk nâ chu ka’n énsàk thei a ngem le?” a

ti a. Ana-i chuan a fapa Paku-a chu a kâ âng tûrin a ti a. Nurse

chuan, “A tonsil a nâ a nìh hi, Doctor-in damdâwi a chàwh anga a

\hà leh mai ang,” tiin a thlámuan a.

Doctor chuan hlím hmêlpú chungin Paku chu a’n én vêl a. A

ká chhûngte chu a’n énsàk a. “I tonsils hi a vûng a, i hràwk pawh

a tìná hlê dâwn a nìh tak hi lê,” a ti a. Ana-i lam chu hawiin, “Paku-

a dinhmùn a lo ziâwm deuh theih nân damdâwi ka’n chàwh ang a,

mahse a \hàt tak tak nân chuan damdâwi in lama zài a ngai dâwn a.

Kâr thúm chhûngin Manado damdâwi in in rawn pan thei a ngem?”

tiin a zâwt a.

Ana-i hmêl chu a hlím lo hlê mai a, “Doctor, damdawi in sênso

tûr súm kan nei lo, ka thei lo vang,” tiin a chhâng a.

Doctor chuan, “Mangang dùh sùh u. Rawn panpui pháwt

mai ulang, a tonsil chu kan lo zàisak ang a, a sênso chu

keimahni’n tìhdân kan zawng mai ang. In rawn pan thei a ngem?”

tiin a zâwt a. Ana-i chu a bù nghát a, “|hàt chu. A tonsil a dam

ber chuan amah pawh a \hà vê leh mai ang,” a ti a.

Pawisa pawh ìnsêng so lova doctor leh nurse-ten an lo

enkawl mai chu a lâwmin, mak pawh a ti hiâl zâwk a. Chû chauh

ni lovin, a fapa zàina man pawh an la tùmsàk dâwn lehzêl! Tûn

hi thlà eng emawti chhûnga beiseina a nèih hmasak ber a la ni.

Manado Adventist Hospital
Manado Adventist Hospital hi a tîrah chuan medical clinic

lék a ni \hîn a, tûnah chuan damdâwi in, khùm 95 lai awmna

niin a lo \háng chho vê ta zêl a ni. Enkawlna \ha tak leh Kristâ

rilrù pûa, Pathian tìhdamna kùta an \àn avâng hian, heta damlo

lo kalte hian an chanchin hriat bèlh châkin an zâwt zúi zêl \hîn a.

Heta thàwk nurse leh doctorte hian an damlo enkawlte hi nîtìn

\awng\aisak lovin an chhuàh ngai lo va. Anni bâkah hospital

chaplain pawhin \ha takin a vil deuh reng bawk \hîn a ni.

Hospital dirctor Dr Antou chuan, “Damlote tâna

\awng\aisakna nèih hi kan rawngbâwl dân kawng khat chu a ni

vê rêng a. Damlo tìnte hi kan én leh enkawlna kan pêk apiangin

Isuâ hmíngin \awng\aisàkna kan nei zêl \hîn a. Chutianga tìh

chu damlo tam zâwk chuan an lâwm kháwp mai,” tiin a sawi.

In Hnàihah
Damdawi ina ìnenkawlna \ha tak hi heta thàwktûte ngêi

pawhin an hlâwkpui êm êm a. Corry chu hnathàwh tûr zawngin

Manado Adventist Hospital-ah a lo kal a. Ani hi tuipui râla mî

in enkawlin a thàwk \hîn a, chutianga mahnî chhûngkaw châwm

\hîn ni a, mahse a pasal hian an fâte chu a nu hnênah dàhin, a

pawisa tháwn chu pawisa khèlh leh zú ìn nân a lo hmang zo zêl

mai sî a. Corry chu Adventist chu a ni vê lo nâin, Kristian \hà

tak chu a ni tho va. Anî hian hnâ rawn dîlin, ràwih a ni vê ta a ni.

Ani chuan, “Helai hmúna thàwh hi nuâm ka ti hlê mai. Heta

thàwktûte hian tûnhmá lama ka la hriat leh chén ngai lòh nùn

náwmna hi an chên tlat mai bîk a. An chaplain pawh hian min

tîtîpui záuh záuh a. Kùm eng emaw chén Bible ka lo zìr vê

tawh bawk avângin Pathian thú hmanga tîtî hi nuam pawh ka ti

viau mai rêng a. Hetiang a\ang hian Adventist thúrín leh

ìnzìrtîrnate ka lo hmêlhriat vê zêl a. Damdâwi ina |awng\ai

Hapta an hman a\ang phei chuan Adventist Kòhhran záwm ka

dîl ta hial a ni,” tiin a nùntawng chungchâng a sawi a.

Corry chuan damdawi ina thàwh hi nuam a ti a. “Hmún

danga thàwka hlàwh tam zâwk hlàwh thei chu ka ni tho nâin,

heta thàwh hi nuam ka ti zâwk tlát a. Ka hnâ chu hniam deuh

mah se, Lalber fanû angin min én a, ka hlím a ni,” tiin a sawi hial

a ni.

Pâwnlam Rawngbâwlna Hlâwk
Paku-a leh a nu chuan damdâwi in chu an rawn pan a, Paku-

a tonsil pawh chu hlàwhtlìng taka zài a ni ta a. An nû-fâa an

hâwn leh hmâin, Ana-i chuan Dr Antou chu hmûin, a fapa lo

dam \hàt leh thèihna tûra a \anpuina zawng zawng avângin

lâwmthu a hrìlh màwlh máwlh a.

Hospital-a mîte chunga \hàtchhuahna lam hi pâwnlam hawi

rawngbâwlna atân a thàwk hlâwk hlê mai a. Thlà hnìh zêla \ùm

khat tal chu tlâwmngàih chhuàhin staff-te hi mî rawngbâwl tûrin

thingtlâng lamah an chhuak \hîn a. Hrìsêlna thû an zìrtîr bâkah,

damlo hrang hrangte énin, hêng ang há lam te, mìt lamte bâkah

tlâng hrìlêng ang chîte pawh an én nghâl zêl bawk a. Tlêma

dìnhmùn harsa zuâl deuh bîk, khâng Paku-ate ang kha chu zài

nghâl mai chî an nìh lòh avângin enkawl tûrin hospital rawn pán

tûrin thúrâwn an pê a, chutah engmàh sênsotîr lovin an lo enkawl

ta \hîn a ni.

Hetiang tìhdamna lam hmanga rawngbâwlna hian pâwnlam

rawngbâwlna atân pawh kawng a hawng zêl bawk a. Hetianga

Adventist Hospital hmalâkna zârah mi 360 emaw lai chuan

baptisma an chang tawh a nìh chu. Mipui hnêna vâk chhuak a,

Kristian hmangaihna leh tìhdamna kùta va \ànna zârah Manado

Adventist Hospital chu Indonesia rama êng chhítû ropui tak a lo ni

ta a ni.

Tûn kuartar Special Project Fund \henkhat hi hê hospital hian

dawngin, mi sâng tam takte hnêna Kristâ hmangaihna leh tìhdamna

thléntu a ni thei dâwn tìh hriain, kan thàwhlawm lamah pawh

thèihtâwp kan chhuàhpui zêl dâwn nia.

_____

Bengvârna Thû
* Indonesia ram hi Asia chhim chhàk lam Equator kiang, Indian Ocean

leh Pacific Tuipui vêla thliarkâr sâng tam tak ìnbâwr khâwm a ni.

* Indonesia ram mihring zâa sawmriat chuang deuh hi Muslim an ni a,

khawvêla Muslim tam berna ram a ni.

* Indoneia rama Adventist Hospital hrang hrang dín a ni a. Hêngte bâkah

hian damlo inentîrna (clinic) pawh hmún tam takah hàwn a ni bawk.

CHAWLHNI  33333-NA APRIL 21, 2012
THÚHRÉTU RUALTE

Western IndonesiaWestern IndonesiaWestern IndonesiaWestern IndonesiaWestern Indonesia

Haji*[HAH-jee] chuan pawisa chu a nei a, inenkawl a dùhna

apiang a pán thei ang. Ani hian Indonesia rama Manado Adventist

Hospital chu a rawn pan ta tlát mai.

Chuta hospital chaplain [pastor] Ferdy chuan Haji chu rawn

pánin tîtîpui tûrin a rawn \hùtchìlh chát mai a. Ani hi Muslim a ni tìh

a hria a, chuvang chuan damna dîlsaka Pathian hnêna \awng\ai a

dùh leh dùh lo a’n zâwt hmasa tê tê a. Haji pawh chuan rem a ti vê

mai a. Ferdy chuan nî tìnin a \awng\aipui ta ziáh a.

Hospital a chhuàhsan dâwn pawh chuan chaplain hnênah Haji

chuan, “Hê hospitala thíl hrang hrang hian ka rílrû a hnèh khawp

mai. Nurse-te làh hian hlím hmêl pú takin thíl min tìhsak a, damdâwi

min pêk châng pawh hian min \awng\aisak zêl mai bawk sî a.

Chûbâkah, sa bawlhhlawh leh thiang lo lam chî min pêk hlâuthâwng

miah lo vin min siam a, thlâi deuh hlîr min pe hi ka lâwm hlê a ni.

Dìk tak phei chuan, hetianga thlâi chauh ei mî nìh hi ka zír vê mêk

a ni!” tiin hlím takin a sawi a. A’n ngâwi deuh vang vang a, chutah

a’n sawi zawm leh a, “Tûnhmâ kha chuan ka la \awng\ai vê ngai

miáh lo va. Min \awng\aisakna hi ka ngaihlú khawp mai. Ina ka

hâwn húnah chuan, in hospital hi ka rawn fàk nasa kháwp ang,” a

ti a.

Chutiang chuan mi dangte hnênah a hrìlh chhâwng ta rêng a ni.

Abdul-a
A hnû thlà tam vak lo vah chuan Abdul-a chu Adventist

Hospital-ah a lo kal a. Haji khân Adventist hospital chanchin a

hrìlh nasa mai tìh a sawi a. Abdul-a hian zài a ngai a. Hospital

chaplain Ferdy-a’n a ìnhmêlhriattîr chuan anî chu a lo núi vàr vár

mai a, “Haji khân i lo kal dâwn tìh min hrìlh lâwk rêng a,” tiin a



2012 Kuartar Hnihna 17

chhâng a. Ferdy chuan \awng\aisak a phal leh phal lòh a’n zâwt a,

ani chuan lâwm takin a pawm nghâl a. An pahnìh chuan tîtî dûnin

‘Isa’ (Muslim hoten Isua an tìhna) tìhdamna chungchângte sawi

dûnin, ìnpawh takin hún an hmang a.

Ní khat chu Ferdy chuan Abdul-a awmna pindanah lên chìlhin,

a chhûngte mi eng emaw zâtin an rawn tlàwh chu a hmû a. Abdul-

a chuan Chaplain chu chìbai bûkin a lo lâwm a, “Eng vak mah

sawi lo vin \awng\ai leh ngáwt mai teh. Ka chhûngte hian Isa-in

tìhdam theihna a nei tìh an hriat vê hi ka dùhsak a nia,” tiin \awng\ai

tûrin a lo sâwm a.

Abdul-a chu hlàwhtlìng taka zài a ni a, a lo dam chhòh zêl

chuan in lamah hâw thei a lo ni ta a. Ní tam vak lo hnûah chuan

chaplain chu rawn biain, tûnah chuan a tìhdân pângngaiin office

hnâ a thàwk leh thei tawh tìh a rawn hrìlh a. “Nangmâ min

\awng\aisakna leh Isa tìhdamna zârah ka lo dam ta a ni,” tiin lâwm

takin a chanchin a rawn hrìlh a.

Dirk-a
Dirk-a damdâwi ina a awm laia chaplain-in a tlàwh hmasak

\um chuan biak a hrèhawm khàwp mai a. Ferdy-a’n \awng\aisak

a dîl pawhin a remti tlát lo mai a. “Ka nùpui tân hian \awng\aisak

la, kei chu min dîlsak vê sùh,” tiin a hrìlh a. An sakhaw biak

chungchângte Ferdy-a’n a zàwh chuan, ani chuan, “Sakhaw biak

leh váwn mûmal pawh ka nei lo,” tiin a chhâng a.

Ferdy chuan nî tìn hian a rawn tlawh \hîn a, Dirk-a chhûngte

tân \awng\aisakna a nei ziah bawk a, mahse Dirk-a chuan a tâna

\awng\aisak chu a hnial tlat reng a. Ferdy chuan Dirk-a nùpui nên

an ìnbiakna a\ang chuan ani chu Kristian a ni tìh a hria a, Dirk-a

erawh chu Pathian ríng lo a ni thúng. Pathianin Dirk-a thìnlunga thû

A sawina tûrin Ferdy chuan a rûkin a dîlsak fo \hîn a ni.

Damdawi in a\anga an chhuahtîr hnû chuan, Dirk-a chu a nùpui

chhûngte lam bêlin hún eng emaw chén an khawsâ a. Hún thâwl

hman \angkai nân Bible hi a châng chângin a chhiar mai mai \hîn a.

Ní khat chu a nùpui nù\ápâ hnênah chuan, “Bible hi chhiarin zâwm

teh u!” tiin a fùih a. Chutianga Dirk-a’n Pathian lam thíl a tùipui

thár ta chu mak an ti hlê zâwk a.

A lo dam \hàt leh tâk hnû chuan, Dirk-a leh a nùpui Emily nên

chuan an awmna hmún Europe lamah an thlâwk hâw ta a ni. Chuta

\anga thlà eng emawti hnûah chuan a nùpui nù\ápâ chu phone-a

biain, “Tûnah chuan Adventist ka lo ni vê ta! Pathian hniakhnúng

ka zúi zêl a, tûnah chuan nang pawhin hmâ i lâk thàr vê a ngai ta a

nìh hî!” tiin lâwm takin a hrìlh a. Khatiang pa sèhhel tak pawh

Pathianin a thìnlung A khàwih danglamsak ta a ni.

Thomas
Thomas pawh hi hospital-ah dàhlùh a ni a, hospital chaplain

chuan a lo tlàwh vát a. An tîtî dúnna a\angin Thomas chu Protestant

kòhhran khaipâ a ni tìh a hre nghâl a. Thomas chuan chaplain-in a

rawn tlàwh pawh chu lâwm takin a lo dawngsawng a, Bible thútiâm

a hrìlhte leh \awng\aisakna pawh lâwm takin a dawng a.

Ní khat chu Thomas chuan Ferdy hnênah Bible chânga Sabbath

chungchâng chu a zâwt teh mial a. Ferdy khân an tîtî dúnnaah

Sabbath chungchâng a sawi lang pawh a ni sî lo, mahse Bible châng

hrang hranga Sabbath chungchâng sawina laite chu a ziàhchhuàhsak

a.

Thomas sawi dân chuan Adventist Biak In kiâng hnâi deuh

láwkah an chêng a, chuvâng chuan Adventist Kòhhran mî leh sâte

chu mi rínawm leh bèlh tlâk tak an ni tìh a hria a. An inkhâwmna

lamah erawh a tel ngai lo thúng. A chhan pakhat pawh chu,

Adventist Kòhhranin beihpui thlâk inkhâwm an nèih apiang hian an

kòhhran chuan chutiang chu an lo huaihàwt vê zêl si a, chuvang

chuan ìnkhâwmna tûr hún a nei ngai lo a ni. “Tûna remchânna ka

nèih lai ngêi hian Sabbath chungchâng fiàh taka hriat chu ka dùh

hlê mai,” tiin Ferdy chu a hrìlh a.

Ferdy chuan thiam takin, kâr khàt chhûnga ni khat tal Pathian

nêna hmán nilên nawmzia leh hlâwkpuiawmzia chu a hrìlh a. Thomas

chuan, “Min \awng\aisak zúi zêl ang che. Keini pawhin Sabbatth

sèrh vê hi kan dùh a, mahse kan tân a khìrh rìh viâu sî a ni,” tiin in

lam pana an chhuàh dâwn chuan a chàh a.

Thlarau Ríl\âm
Hospitala lo kal damlote rawngbâwlsak bâkah, hospitala

thàwktûte hian thingtlâng lamte tlàwhin, an theih ang anga

rawngbâwlsakna te an nei zúi \hîn a, an va tlàwhte hnênah chuan a

thlâwna ìnentîrna neiin, a thlâwnin damdâwite pawh an sem a.

Chutiang hmúnah chuan bèihpui thlâkte an nei zúi deuh châwk a.

Hospital chaplain Ferdy sawidânin, “Kawng danga tlàwh pàwh

theih lòh tûrte hi damdâwi lam rawngbâwlna hmang chuan a thèih

tlângpui zêl a. An hnêna Pathian chhandamna ruâhmàn

puânchhuàhna remchâng tak a ni, hmangaihna thúchàh a ni sî a,”

tiin rawngbâwlna atân a sâwtpui awmzia a sawi.

Tûn kuartar Special Project Fund \henkhat hi Indonesia rama

Manado Adventist Hospital pâwnlam rawngbâwlna bàwhzui zêl

nân a kal dâwn a ni. |hàhnem ngai taka thàwhlawm in thàwhna

zârah mi sâng têlte chuan Kristâ zâra chhandamna chu an hmú

dâwn tìh hriain, in \hahnemngaihna chhunzawm zêl tûrin kan sâwm

takmeuh che u a ni e.

*Haji hi hmíng lem a ni a, Ferdy Malomda hi Manado Adventist Hospital

chaplain a ni.

_____

Bengvârna Thû
* Manado Adventist Hospital hi a tîrah chuan clinic maia bul\an a ni a,

kùm 2008 khân Hospital puitlinga tìhlen niin, tûnah chuan hospital

chângkâng leh thàwk hlâwk tak a ni.

* Hospital-ah hian sa tel lo chaw (vegetarian diet) an pêk \hín avângin

hrisêlna kawnga Adventist zìrtîrna zûl tak Muslim hote chuan an rawn

pan nasa hlê a, ei thiang lo pêk an ni dâwn lo tìh an hriat avângin an

ngàih a \hà hlê \hîn a ni.

CHAWLHNI  44444-NA APRIL 28, 2012
LEHKHABU ZUÂR

IndonesiaIndonesiaIndonesiaIndonesiaIndonesia

CECILIA-i hi hmeichhe naupang kùm 11 mî lék chu a
ni nâin, lehkhabu zàwrh lamah chuan a zei phiân

mai sî a ni.
Cecilia-i hi a pâ leh a nâu hmeichhia nên Indonesia

rama Manado khuaah an chêng a. Kùm 8 emaw lék a
la nìh laiin, a \hiannû Christy chuan lehkhabu zuârtu ni
tûrin a sâwm a. Cecilia-i chuan, “Lehkhabu zuâr tih
chu eng tìhna nge?” tiin a zâwt a.

Christy chuan, “Lehkhabu zuâr tìh chu mîten Isua
an hriat thèih nâna Kristian lehkhabu leh magazin-te
mite hnêna zuartu tìhna a ni,” tiin a chhâng a.

Cecilia-i chuan midangte hnêna Isuâ chanchin hrìlh
hi nuâm a tìhzâwng tak a nìh avângin Isuâ chanchin
sawina lehkhabu hràlh chu nuam a ti hlê a. Mahse a pa
erawh chuan mìpui vântlâng zînga che chhuak leh,
lehkhabute zuar tûr chuan a la tê lútùk deuhin a hria a.
Cecilia-i chuan a \hiannû Christy chu thíl awmdân a
pâ hnêna hrìlhfiahsak tûrin a ngên a. A pâin Cecilia-i
tùm rùhzia a hriat chuan lehkhabu zuara \àntîr chu
rem a ti thei ta a ni.

Lehkhabu Zuâr Hmùingîl
Christy chuan Cecilia-i chu office-ahte a hruai a, a

tìhdân chu Cecilia-i chuan chîk takin a lo én a. “Hê
lehkhabu hi Pathian leh mîte nùna A thàwh dân ziahna
a ni a. Hei hi chu Tlâng chunga Isuâ thusawi ropui tak
tak chungchâng ziahna a ni bawk a. Hêng bâkah hian

hrisêlna lam chungchâng ziahna bâkah Pathianin ìnlârna hmanga a

pêk lehkhabu dangte pawh ka nei nuâl bawk,” tîin mîte chu a’n

hrìlh a. Christy chuan mîte hnên a\ang chuan order a hmù nuâl a,

kâr leha pêk tûrin an ìntiâm a.

A dàwtleh chu Cecilia-i tìh vê hún a ni ta thúng a. Hlím takin a

lehkhabu zàwrh chungchâng chu mîte hnênah a hrìlhfiah a. Chàwhnù

\um khat chu an lehkhabu order pêk pàh chuan a man an khawn

nghâl a, chuta \ang chuan Cecilia-i chuan thíl awmzia a man nghâl

vék a. A rilrû tê tê chuan Hetiang a nìh chuan Adventist sikula
ka lehkha zìrna tûr sênso pawh ka ìntùm thei mai dâwn a nìh
hi! a ti a.

An chhûngkua hi an retheih deuh avângin a pa hian a fâte hi

Adventist sikulah a lùhtîr thei lo va. Tûnah chuan Cecilia-i hian a

sikul lùhna tûr sênso chu a ìntùm thei mai dâwn a ni. Chutiang

chuan Cecilia-i chuan a pawisa hmùh ang ang chu a kùm leha sikul

lùh nân a khâwl ta zêl a.

Dâwrtû Bîk
Christy ûnaupa chuan Cecilia-i chu a thàwhpui a. Chàwhnù

\um khat chu, sikul bân hnûin an pahnìha thàwk chhuak dûn a,

khawi lamah nge lehkhabu an zàwrh ang tìh kàwhhmùh tûrin Pathian

hnênah an \awng\ai a. Kawtthlêr dung an zui thlà zêl a, theitui lam

chî zàwrhna hmún hi an thleng a. Cecilia-i chuan, “Helaiah hian i’n

zuâr chhín tèh rêng ang,” a ti a. An \hian dûn chuan ìn chhûngah

lùh an túm a, a lùhna kawngka bula security lo díng chu an hmû a.

Naupang pahnìhte chuan chìbai an bûk a, tûte nge an nìh leh

eng tìh nge an dùh chu an hrìlh vék a. “Sikul naupang kan ni a,

chàwlh chhûngin kan zìrna sênso tuâkin lehkhabu kan zàwrh hlàwh

a ni,” an ti a. Cecilia-i chuan, “Ka pû, minit rei lo tê chu kan

lehkhabûte hi min énsàk vê ta che?” tiin a ngên a. Chutianga an tìh

chuan hnár kîr mai lo va, tûte hnênah emaw chuan lehkhabu éntîr a

phal mai an beisei a.

Kawngka vêngtu (security) chuan, “Tûnah hian company neitu

pa a awm a. Amah ka va biak chhûng chu lo awm rìh lawk rawh

u,” a ti a. Naupang pahnìhte chuan chutianga a neitu pa a awm tìh

an hriat chuan an hlâuthâwng deuh a, mahse kawngka vêngtu kha

a kal tâk thuai avâng khân an lo nghâk rìh a.

Beisei Bâk
A hnû minit rei vak lo vah chuan chû company neitupa chu a lo

chhuak a, naupangte chu \ha takin a rawn bia a. Naupang pahnìhten

a hnêna Pathian hmangaihna thû leh chûng an lehkhabu zàwrh

chungchâng an sawi chu chîk deuhin a lo ngaithlâ a. An zìrna sênso

tûr ìntuâk an nìh thûte pawh an hrìlh nghâl vék bawk a.

Company neitupa chuan, “Khawiah nge sikul in lùh a?” tiin a

zâwt a. Cecilia-i \hianpa chuan Adventist sikula a lùh thû a hrìlh a,

Cecilia-i pawhin a lùhna sikul chu a hrìlh a.

Chû pa chuan, “Engati nge Adventist sikulah chuan i lùh vê loh

va?” tiin Cecilia-i chu a zâwt a.

Cecilia-i chuan, “Ka pâin Adventist sikula min lùhtîrna tûr súm

a nei zo lo va. Mahse heti hian súm ka khâwl vê zêl ang a nakùmah

chuan ka lût vê thei tawh maithei,” tiin a chhâng a.

Chû pâ chuan Cecilia-i chu a mìt tàkah énin, a ti tak tak a ni tìh

a hre nghâl mai a. Chutah, “A nìh leh sikula i lùhna tûr chu tùmsak

dâwn ta che ilang, i pâ chuan a lùhtîr dùh ang che ngem?” tiin a

zâwt a.

Cecilia-i chu a meng phâwk hlê mai a, “Tèh rêng ang!” tiin a

chhâng a.

Chû pa chuan, “Chutî a nìh chuan, tûn Zìrtâwpnîah hian i pâ

chu min hmù tûrin lo lêng teh se,” tiin núi vàr vár chungin a chàh a.

Cecilia-i chu a hlím hlê mai a, lâwmthû pawh a sawi hlei thei lova,

chû pâ chu a va kuah cháwih a.

Beisei Bâk Thíldang
Naupangte chuan lâwmthu sawi màwlh máwlh chungin chû in

chu an chhuàhsan a, lehkhabu dang zàwrh zúi zêl zâi pawh an rêl

tawh lo. Chumi tlâi chuan Cecilia-i chuan a thíl tàwn lâwmawm tak

chungchâng chu a pâ hnênah a hrìlh a. Zìrtâwpnîah chuan company

neitupa, Cecilia-i zìrna sênso tùmsak ìnhuâm hmù tûr chuan a va

lêng a. An ìnkawmna a\anga Cecilia-i’n nâu dang a la nei tìhte a’n

hriat chuan, anî zìrna tûr sênso pawh chu tùmsàk a ìnhuâm thû a

hrìlh ta zêl a.

Cecilia-i chuan, “Han ngàihruat vê màh teh u, ka zìrna sênso

tuakin lehkhabu kan zuâr kha a ni a, Pathianin kei leh ka nâu zìrna

sênso min tùmsak tûrin mî tû emaw A rawntîr ta a nìh chû!” tiin a

sawi a.

Cecilia-i chuan taima takin lehkhabu chu a la zuâr zúi zêl tho

va, a zìrna sênso tuâk pawh a ni ber tawh lo. Amâ sawidân takin,

“Mî tam zâwkin Isuâ chanchin an hriat zêl hi ka dùhsak a ni,” tìh

chu a lehkhabu zàwrh chhan a ni.

Tûn kuartar Special Project Fund \henkhat hi Indonesia rama

Manado Adventist Hospital-in pâwnlam rawngbâwlna a nèih

chhúnzawm zêl nân a kal dâwn a ni. Hospital-a thàwktûte \hahnem

ngàihna zârah mi za tam takin Pathian hmangaihna thúchàh hriain,

Isua chu an LALPA leh Chhandamtu atân an pawm tawh a, keini

pawhin thàwhlawm hmangin i chhawmdâwl zui zêl ang u.

____

Bengvârna Thû
* Indonesia ram mipui zàh vê (50%) vêl zét chu khawpuiah an chêng a, a

dangte chu thìngtlâng lamah an chêng a. Tlângkâng tamna ram a nìh

avâng hi a ram leilung hi thlâiin a ngèihin, thlâi chîn a áwlsam viau a ni.

* Southern Asia-Pacific Division chhûng leh Manado vêla rawngbâwl

dân hriat bèlh dùh chuan, tûn kuartar Adventist Mission DVD lo thlîr

mai ni se a \hà âwm e.

CHAWLHNI  55555-NA MAY 5, 2012
PÂWN LAMA RAWNGBÂWLNA

IndonesiaIndonesiaIndonesiaIndonesiaIndonesia

(Mahnî chanchin sawi anga sawi tûrin mipa fel tak ruat ni se.)

Ní khat chu kan kòhhran member nù pakhat hian, “Min \anpui

thei em? Kan \henawm pakhatin Adventist-te hi tûte nge an

nìh hriat a dùh a, kei làh chuan han hrìlh dân pawh ka thiam \hà

mang sî lo. Lo lêng la han tîtîpui ta che aw?” tiin min zâwt a.

Chû nû nên chuan an \henawm tîtîpui tûr chuan kan chhuak a.

Thíngtlâng khaw lam kan pan a. Chû khuâ chu Indonesia khawthlang

lam khawpui Medan khuâ a\anga hla vak chu a ni lo nâin, chû

khuaa chêngte chu lonei mî rethei tê tê an ni a. Anni hi chuan hrìsêlna

leh zìrna lam atân eng ham\hàtna màh an chên vê thei lo a ni ber

mai. Mi tam zâwk hi thlarau be mî an ni lehnghâl! Medan khuaa

Adventist Hospitala thàwk ka ni bawk a, hêng mîte hian hrìsêl leh

changkâng deuh zâwka an khawsak thèih nâna eng emaw tìhsak hi

ka vei hlê a. An hnêna Isuâ chanchin hrìlh pawh ka dùh viau mai.

Chû nûte \henawm pa Mardan-a lova lo awm chu kan va hmù

ta ngêi a. Anî chuan a ngàihna hre mai lovin a lo phâwk hlê a,

ânchhia leh mî kùt tàwrhna làka an ìnvênna, a \hí-àwrh chu a lo

chèlh vát a. Ka kalpui chuan a rûktêin ka hnênah, “Khuaa mîte

hian Mardan-a hi an hlâu hlê \hîn a, anî hian mîten pawisa an pêk

dùh lòh chuan ânchhè làwhah a vau \hîn a. Chuvâng chuan tûna

kan va hmû pawh hi a lo hlâuthâwng deuh a ni ang,” tiin min hrìlh a.

Tûte nge kan nìhte kan ìnsawi tâkah chuan Mardan-a pawh a

hlàuhthâwnna a reh vê leh mai a. Hún rei vak lo thukhawchâng kan

sawi tlâng a, chutah a hnû kâr lo awm tûr chhûnga kan tlàwh a dùh

leh dùh lòh kan zâwt a. Anî pawh chuan rem a ti vê mai a. Tichuan

Sabbath nîa ìnkhâwm puiah kan sâwm a. A hmêl chu a hlím lo hlê

mai a, hmêl nûr tak chung chuan, “Inkhâwmna tûr sìlhfên \hâ pawh

ka nei hlei nêm,” a ti a.

Kei chuan, “Lo kal phawt mai ang che. I lo kal chuan kan

lâwm hlê ang,” tiin ka hrìlh a. Ani pawh chu a rawn inkhâwm ta

ngêi a, member-te pawhin an lo lâwm tlâng hlê a ni.

Thàwhlehnîah chuan Mardan-a chu a in tlâwm takah chuan

kan va tlàwh chhuak a. An chhûngkua chuan in chhè vê tak, electric

pawh awm lo, lei chhuatah an chêng a. A fapa làh chuan a kê a lo

tìtliâk a, mûmal taka enkawl a nìh lòh avângin a dam \hà mai thei lo

lehnghâl. An chhûngkaw hnênah chuan hmâ an lo sâwnpui theih

tûr hrìsêlna thú mâwlmang tak takte kan zìrtîr a.

Khuâ a lo tlâi lam chuan kârlehah pawh rawn tlàwh leh a,

thudangte pawh zìrtîr zêl kan tiâm a. Anî chuan, “Midangte pawh

ka lo sâwm bèlh thei a ngem?” a ti a. A dùh apiangte chu lo sâwm

khâwm tûrin kan chàh a.

A kârlehah chuan midangte pawh, hrìsêlna thû leh Pathian

chungchâng zìrtîrna hriat châkin an lo kal hlawm a. Chutianga

Pathian thû leh hrìsêlna chungchâng kan hrìlh chu midangte pawh

an ìnhrìlh dàrh ta zêl a, lo kal tûrin an ìnsâwm zêl bawk a. Mitìn ten

an zìr \héuh theih nân tiin pâwl thúmah kan ìn\hén ta a ni.

Thlà eng emawti chhûng ìnzìrtîrna kan nèih hnû chuan, chû

khua chu rawngbâwlna bèihpui kan thlâk chìlh zui a. Rawngbâwlna

kan zàwh chuan mi 24-in baptisma an chang ta a ni.

Hlàuhna A\angin Rínna Lamah

A khaw \henawma chêngten chutianga ìnkhâwmna kan nèih

thû an lo hriat chuan, nèihpui vêa, Pathian thûte zìrtîr tûrin min

sâwm a. Chû khuaa mîte chu a chhan mak tak taka an thìh fo

avâng chuan rawngbâwlna nèih chu a hmanhmàwh thlâk zual tìhte

kan hre ta zêl a. An khuaa tû ber emaw chu thí leh mai dâwna

ìnhriain, an hlâuthâwng hlê a ni.

Chû khua kan va thlèn chuan thú ngaithlà dùhte chu kan tìhna

tûr inah chuan an lo awm khâwm láih tawh mai a. Kâr khat chhûng

ìnzìrtîrna kan nèih hnû chuan mi 20 vêl chu pâwlah an ìndín ta a.

Tûmah thî pawh an awm ta lo va, mahse a khaw \henawma chêng

zîngah erawh chuan thî an la awm ta tho sî a ni.

An khaw \henawm khaw hnìhte pawh chuan thìh an hlàuh

avângin an hnêna kal a, Bible zìrna nèihpui leh \awng\aina hlánsàk

tûrin min sâwm ngàwrh leh ta hlê mai a. Keinî pawh chuan kal chu

rem kan ti tlâng a, an khuaah chuan kâr tìn ìnkhâwmna leh Pathian

thu zìrtîrna kan nèihpui a. Zân rei tak tak thléng chêin, kan hmánhlèl

thei hlê mai!

A hnû thlà hnìhah chuan rawngbâwlna bèihpui kan thlâk zúi

leh ta a, mi 9-in baptisma an chang a. Chutiang khuaah chuan Bible

zír tûrin pâwl hrang hrang an ìndín zui ta bawk a ni.

Hmangaih Rawngbâwlsakna

Adventist hospital hian kùm tín vawi 30 emaw tal hmangaih

rawngbâwlna neiin an vâk chhuak ziáh \hîn a. Chutiang chu

rawngbâwlna nêna \angkai tûra tìh a ni deuh ber bawk a. Hrìsêlna

zìrlai mâwl tê tê, entîrnân, naupang hnêna há nàwhfai, kùt sìl, ìnbuâl

thlengin kan zìrtîr \hîn a. Puitling lamte pawhin in leh a vêl vawn fai

chu chhûngkaw hrìsêlna atâna thíl \angkai a nìhziate pawh an zír ta

zêl a. Chutianga hrìsêlna kawnga an sâwtpui nghâl thèih tûr thíl

mâwl tê tê zìrpuina nèih a nìh hnû chuan, an natna leh harsatna

hrang hrangte sùtkiânpui tûrin damdâwi lam mithiamte an lo thàwk

zúi a, an thèih ang angin rawng an rawn bâwlsak \hîn a ni.

Chulai thingtlâng khaw ìnhnâi tê têah chuan tûnah hian member

33 kan nei tawh a. Hêng lai hmún hi Kristian la awm ngai lòhna,

hnam mâwl leh puithûna âtthlâk ringtûte chênna a ni. Mìhríng 10,000

zêla Adventist pakhat awm ang vêl chauh kan la ni. Hêng mîte

zînga pakhat lek pawhin an thìnlung Kristâ hnêna an hlan chuan

kan lâwm thei êm êm a. An khaw hmún lailî takah Biak In

mâwlmang tak kan sàksàk a, chutah chuan an ìnkhâwmho vê \hîn

a ni.

Tualchhûng Adventist-ten hrìsêlna thuchah hmanga

rawngbâwlna neih hlâwkpuiawmzia chu hriain, an thèih ang tâwk

tâwkin midangte hnênah an zìrtîr a, Pathian thu an hriat ang angte

pawh an zìrtîr vê zêl bawk a. Pathian tân rawngbâwlna leh \anpuina

kùtah an \ang zêl a ni.

Tûn kuartar Special Project Fund \henkhat hi Medan Adventist

Hospital-in hêng mîte rawngbâwlsak zúi zêlna tûr hmanraw chì

hrang hrang lei nân a dawng dâwn a. |hahnemngai taka kan

thàwhlawmte kan thàwh chuan, zâu leh \angkai zâwkin rawng an

bâwl zui zêl thei dâwn a ni.

*Hê thu ziaktu, Rudy Sitepu hi Medan Adventist Hospital-a medical

services vice president a ni.

_____
Bengvârna Thû
* Medan khua hi Indonesia ram thliarkâr pakhat, Sumatra hmâr lam

khawpui lian tak a ni a. Hênglai biala chêng mihring zâa sawmkua (90%)

vêl zét hi Muslim an ni. Muslimho zîngah hian Isuâ chanchin puân hi a

khìrh hlê mai a, hrìsêlna thúchàh hmanga \anlâk hi a kawng awm chhùn

a ni deuh mai.

* Medan Adventist Hospital hian tûnlai hmanraw changkâng zâwkte a

mamawh hlê mai a. Tûn kuartar thàwhlawm hmanga chutiang hmanrua

an nèìh húnah chuan, an bial chhûnga mîte tân zâu zâwkin rawng an

bâwlsak thèìh ngêi an ìnbeisei a ni.

CHAWLHNI  66666-NA MAY 12, 2012
LÚ LÀTÛ CHU

IndonesiaIndonesiaIndonesiaIndonesiaIndonesia

[Hê thû hi kùm 2002 khân chhuah a ni tawh.]

Kan tûnlai húnah méuh pawh hian lú lâk leh mìhríng taksa
ìnei tih hi a la bo fihlîm chiah lo cheu va. Tûnlai mî tak anga
langte zîngah pawh hmêlmâte sà èi tìh hi a lo lang leh záuh
\hîn.

Daniela chu Indonesia rama Borneo thliârkâra tlâng mi, hnam

lian ber, Dayak an tìh zînga mi a ni a. Anî hian naupang a la nìh laiin

baptisma chu a lo chang tawh a, mahse a Kristian nìhna chuan a

mîzia engmah a tidanglam chuâng lo. A pawisa hlàwh ang ang hi zú

ìn nân a hmang zêl mai a. Ní khat chu a zú in zo rûi nam phúlh chu

a nùpui nên an ìnhâu va. Anî chuan Bible keng méuhin a nùpui

thusawi cho a cho ta vêl a, “Hê Bible hi Pathian Thû a nìh takméuh

chuan, Pathian chuan kawng dìk chu min han kàwhhmùh ang

hmiâng, tichuan ka zúi ang chû!” a ti a.

|hian Hlúi
Chuta \anga ni eng emawzât hnûah chuan Daniela chuan a

tûnhma \hian pakhat, Jaki-a an tìh chu a hmù hláuh mai a. Anni

pahnìh hi tûnhmâ chuan mi suam hmángah an \ang dûn \hîn a,

mahse Jaki-a hi chuan a nùn a thlâk tawh a. Daniela’n zú ìnpuia a

sâwm pawhin, Jaki-a chuan tui ìn tûr a lam mai a. Daniela chuan,

“Eng i ti ta nge maw ni le?” tiin a zâwt a.

Jaki-a chuan Isua chu a mimal Chhandamtu atân a pawm tawh

a ni tìh a hrìlh a. Daniela hnênah pawh chuan, “Pathian hniakhnúng

zúi i dùh takzét a nìh chuan, lo kal la Adventist Biak Inah i ìnkhâwm

ang hmiâng,” tiin a sâwm a. A hmâ deuh lawka a nùpui hnêna

chona a lo siam tawhte kha chiang takin a rilrûah a lo lang uâr uâr

a.

Daniela chu Jaki-a nên chuan an ìnkhâwm dûn ta zêl a. A

nùpui pawh ìnkhâwm vê tûrin a sâwm a, mahse ani chuan a hnial

rìh a. “Kei chu kan biak in lamah ka ìnkhâwm dâwn,” tiin a chhâng

a. Nakín deuhah chuan a nùpui pawh chuan ìnkhâwmna lamah

chuan a zúi vê leh ta ngê ngê a.

Indona

Chuta \anga thlà tam vak lo hnûah chuan Dayak hnam leh

Madurese hnam zîngah ìndona a chhuak a. Hêng hnam hnìhte kârah

hian tûnhmâ a\angin ìndona hi a chhuak deuh zauh zauh fo \hîn a,

ìnremna pawh an siam zing hlê chungin, ìndona chu a chhuak leh sî

\hîn a ni.

A tîrah chuan Daniela pawhin Madurese mîte chu tìhhlúm an

nìh lòh nân amâ in ngêiah a húm a. Mahse amâ pamî ngêi thàh a nìh

tâkah chuan Daniela chu a thìnrím hlê mai a. A ìna hìmna zawnga

lo tlân lût Madurese mite chu a chhuahtîr ta vék a, amah pawh chu

Madurese mîte do tûrin Dayak mîte zîngah a chhuak vê a.

Indona hmún lam pana an chhuàh dâwn chuan, engtianga

hmalâk tûr nge ni ang tiin an pî-pûte thlarau râwnin in pakhatah an

lût a. An hmêlmâte chu an do dâwn em? Thlarau chuan, “Indo

tûrin chhuak rawh u,” a ti a. Chutiang chuan indo tûra ìnsiamin,

hmanruâ an neih ang angte chu kéngin hmêlmâte hmachhàwn tûrin

an chhuak ta a ni.

Thlarau kàihhruainain Dayak ìndo mîte chu kâr thúm chhûng

an che chhuak a. Eitûr eng dang màh ríng lovin, an hmêlmâte sâ

chu châw-ah an ríng \hîn a ni.

Mi Danglam

Indona a lo tâwp chuan, Daniela chu in lamah a hâwng a. Tûnah

chuan a chhûngten an hriat \hín ang mi hmangaih thei tak kha a ni ta

háuh lo mai. Awm pawh awm hlê hlê thei lovin, a méng phèlh

phùng reng mai a. A nùpui pawh chuan ramhuâi a zâwl a ni tìh a lo

hré mai a; chutianga a ramhuâi zâwlin hmêlmâte thàt tûra a tîr \hîn

ang khân a nùpui fanâute chungah a \uân zêl mai ang tìh a hlâuthâwng

hlê a. |hahnem ngai taka Pathian hnênah dîlsakin, ramhuai thlarau

chuan a chhuàhsan thèih a, pângngai taka a awm theih nân a dîlsak

a.

Daniela ngêi pawh chuan thíl dìk lo eng emaw chu a awm tìh a

ìnhria a. A thíl tìh tâkte khân amah a vàw lêt a ni ber a. Pathianin

ânchhia làwh ni angin a ìnngai a. A nùpui chuan biak in lamte hawi

a, ìnkhâwm tûrin a ti a, ani pawh chuan a’n túm ngiâl a, mahse

thìnlung muânna a nei thei chuâng sî lo. Thiam lova ìnhriatna chuan

chhûn leh zân hrehawm takin a siam a. Engtín nge Pathianin A

ngàihdam theih ang tìh chu a engto hlê a. “Vânram chang tlâk pawh

ka ni ta lo,” tiin mangang takin a rûm a.

Pastor-in tlàwh chhuakin, a ìnpuânna thûte a hria a. Pastor

chuan, “Biak inah Pathian leh kòhhran mîte hmâah ìnpuang rawh,”

tiin a fùih a.

Daniela chuan, “Pastor, vawi tam tak Pathian hnênah ngàihdam

ka dîl tawh a, mahse ka thìnlung lam rìhna hi a zual tiâl tiâl a.

Ngàihdam ka ni tìh hriat ka châk ber mai,” tiin a chhâng a. Pastor

thúrâwn pêk ang chuan, Daniela chu biak inah ìnkhâwmin, kòhhran

leh Pathian hmâah ngàihdam a dîl a. Tûte emaw chunga thíl sual a

lo tìhte pawh ngàihdam a dîl nghâl bawk a. Chutah pastor chu

amah baptisma chantîr tûrin a ngên a.

Hún |hâ Nei Leh

Daniela chuan thìhna a thlénna hmún ngêiah chuan Pathian

hnênah a nùnna a hlân thár a. “LALPA, \hâ i tìhzâwng a nìh chuan,

ka tìhdùhdàh hnamte zîng ngêia rawngbâwlah min siam ang che,”

tiin a \awng\ai a. Tûna ìndona râlthuâm a lék tâk ber chu Bible a ni

ta thúng a, a phâw pawh chu Pathian a rínna chu a ni ta zâwk a ni.

Global Mission sûlsútû hnâ a thàwk a, an chênna lama an mîte

zîngah rawngbâwlin, kòhhrante a phún a. A thàwh tìrh lam thla

rùk chhûngin mi pasarìhin baptisma changin, mi 20 dang pawh

baptisma chang tûrin an ìnbuatsàih mêk bawk.

|hahnemngai taka thàwhlawm in thàwh hian ram pílríl ber ber

thlengin hnâ a thàwk a, khawpui lian ber berah pawh a thàwk tho

bawk a, mîte chu Isuâ hnêna hruaiin an awm zêl a ni. Hetianga in

\hahnem ngàihna zârah hian mi sâng tam tak nùnah danglamna a la

thleng reng a, chuvang chuan thawhlawm thawhtu zawng zawngte

hnênah lâwmthû kan sawi màwlh máwlh a ni.

*Daniel Batuah hi Bornea thliarkâr khawthlang lam Kalimantan-a

Pontianak kiang thingtlâng khuaah chêngin Pathian rawng a bâwl mêk a

ni.

_____

Bengvârna Thû

* Dayak hnam hi Borneo thliârkâr púm puiah an chêng a. Kristian emaw

Muslim sakhua emaw an zawm hmâ chuan thlarau bè mi leh lú là mi an

ni \hîn a ni.

* Indonesia rama Borneo thliârkâra Kalimantan bialah hian Adventist

chu 8,000 vêl an awm a, chû chu mihring 1,600 zêla pakhat awm ang vêl

a ni. Global Mission hi rawngbâwl dân ber a ni mai.

CHAWLHNI  77777-NA MAY 19, 2012
HMANGAIH PATHIAN TÂWKIN

[Mahnî chanchin sawi anga sawi tûrin nùlá fel tak ruat ni se.]

Khùmah bàwp khàwkhèrhin ka \hû a, hlàuhna vângin ka pùm a

nâ a. Engtín nge ka pâ hian ka nû te, ka nâu hmeichhia leh kei

hi min kalsan mai thèih lê? Ka nû lungngai hmêl a\ang chuan ka

zàwhna chhânna a nei bîk lo tìh a chiâng hlê mai sî a.

Ka nû chuan, “Kay Kay, kan ìnbiak a ngai tlát mai,” a tìh chu

zâwmin ka pan nghâl a.

“Kay Kay, i pa a àwm tâk lòh avângin nang leh i nâu châwm

nân ìnhlàwh tûra ka chhuah a ngai a. Mahse hêng laia ìnhlàwhna

tûr a awm sî lo. Hnà thàwh tûr zawngin ram dangah ka chhuak a

nge,” tìh pàh chuan ka nû chu a meng thiâl \éuh mai a.

Kei chuan, “Nì lo ve ka nû! Chhuak lo hrâm rawh!” tiin ka

ngên a, lungngàihna chuan min chîm hnèh hlê mai.

Ka nû làh chuan ka thúsawi hre lo ni âwm tak hian a sawi ngâi

chu a sawi zawm zêl a. “I nâu Ee-i hi chu i nîte hnênah kan dàh mai

ang a, nang chu Adventist pastor chhûngkaw hnênah i awm mai

dâwn nia. Lo enkawl chein, sikul pawh an lùhtîr ang che,” tiin mìn

hrìlh a.

Han \awng chhuah ka’n tùm ngiâl pawhin ka âw a chhuak thei

bawk sî lo.

Ka nû chuan, “Pastor chhûngkaw zînga awm chu nuam i tì

viau maithei a nia,” a ti a, Pastor chu kei pawhin ka hria a, an

chhûngkua pawh ka ngaina hlê mai. Mahse nù nei lo tûr anga ka

ìnngaihtuah a, laizâwn pawh nei lo tûr anga ka han ìnchàn hian ka

tuâr zo ngang lo va, biangah mìttui a luâng zàwih záwih reng mai a

ni.

Hún Hlìmawm Zâwk
Hún hlìmawm zâwk lo thléng tûr anga ngàihtuah lùiin, khùmah

chuan ka \hû a. Ka ngàihtuahnaah chuan tûnhmâ húna naupangten

Isuâ hmangaihna lam hlâ an sàk tuâr tuârte kha a lo lang a. Thlà

tam vak lo kal taahte kha chuan chutiang naupang zâi tuâr tuâr chu

kan in kiang biak in a\anga lo ri chhuak kha kan hre \hîn a. Tûten

emaw ìnkhâwm vê tûra min sâwm pawhin, ka kal vê \hîn kha a ni

sî a.

Khatianga hlá thár zìr leh sàkhote kha nuâm ka ti a, Bible

thàwnthû an sawi ngàihthlâkte pawh ka kham hleithei \hîn lo.

Khatiang a\ang khân Isua chu mi nùng leh hmangaiha khàt Pathian

a ni tìh ka hre tawh a. Keimaha lo chêng tûrin ka sâwm tawh bawk

a. Tûna hetianga kan chhûngkua kan ìn\hèn dàrh dâwn tâkah pawh

hian, Isua chuan min àwmpui zêl ang tìh beiseina ka nei thár ta a ni.

In Thár, Hmàlam Kâwl Êng

Chhûngkaw thár chu bêlin, Yangon Adventist Seminary, Pâwl

12 zìrnaah chuan lûtin, sikul lùh chu nuâm pawh ka ti ta phiân a.

Zìrtîrtûte hi kan chungah an ngìlnei thei hlê \hîn a. Ka nû leh ka nâu

chu ka ngâi thei hlê chungin, pastor chhûngkaw hùng leh hùlûm

taka chên chu nuâm ka ti viau tho a ni.

Ka nâu pawh sikul lût thei ruâl a lo nìh vê tâkah chuan, pastor

chuan ka nî hnênah chuan a hnêna awmtîr leh Adventist sikul lùhtîr

phal tûrin a ngên a. Ka nî pawh chuan rem a ti a, ka hlím kher mai!

A tâwpah chuan kan ûnauvin kan chêngho thei leh dâwn ta a ni!

Pathian chungchâng ka hriat hnem póh leh, ka dam chhûng

atâna Isua zúi zêl dùhna chu ka nei nghèt vê tiâl tiâl a. Ní khat chu

pastor hnênah baptisma chàn ka dîl a. Anî pawh a hlím hlê mai!

Mìn hmangaih hliàh hliáh niin kei pawh ka ìnhria a. Chutianga

thútlûkna ka siam chungchâng ka nû hnêna ka hrìlh pawhin, anî

pawhin min lâwmpui hlê bawk a, mahse ka baptisma chàn lai mìn

hriatpui tûra a lo kal thei lo tûr chu pawi pawh a ti hlê zâwk a ni.

Sikulah leh biak in lamah pawh Pathian fàkin hlâ ka sà vê \hîn

a. Pathian mîte zînga awm pawh nuâm ka tiin, neitu chan chang vê

riâute hian ka ìnhria a. A hmangaihna chuan ka thìnlung a ti lâwm

hlê a ni.

Hmálam Atâna Beiseina

Níkùm mai khân ka nî chu Ee-i nêna kan khawsàkna pastor in

chu tlàwh tûrin a lo kal a. Ka nî chuan a hnêna hâwng a, a hnêna

chêng tûrin min sâwm a. Hrèh angreng tak chungin kan hniâl ta

chuâng lo. Anî hi Adventist a ni vê lo va, Adventist biak ina

ìnkhâwm ka dùh pawhin ani chuan rem hi a ti chiáh lo \hîn a. A

châng chuan Sabbath sikul chiáh ìnkhâwmte min phalsak a, chuvâng

chuan hmanhmàwh taka ina hâwnte a ngai \hîn a. Mahse ka nau

Ee-i nêna kan chêndún thèihna a nìh avâng chuan ka lâwm tho va,

ka nauvin Pathian thû a hriat theih nân ka \anpui thei dâwn a ni.

Ka nîte nûpa hi mi awmthei an ni bîk lo va, chuvâng chuan kan

ûnauva zìrna min tùmsàk hi an tân a khìrh hlê a ni. Ka nû hian a

theih châng chângin pawisa chu a rawn tháwn vê záuh záuh a, mahse

a hrìsêlna a \hat vak lòh avângin tuipui râla ìnhlàwh zêl chu a tân a

harsa dâwn sî a ni.

Naupang kùm 10 mi lék ka nìh laia harsàtna min tlâkbuaktu

kha eng emawti zâwng chuan ka tân pawh malsâwmna chu a ni vê

tho va. A chhan chu Adventist pastor chhûng zîngah ka chên theih

phàh a, chuta \ang chuan Kristian zìrna ka nèih thèih phàh a. Tûnah

chuan ka nau pawhin Adventist sikulah lûtin, Pathian thû a zír vê

mêk a ni.

Nìh Tùm

Kei chuan zirtîrtu ropui anga Yangon Adventist Seminary-a

zìrtîrtu nìh vê hi ka túm a. Naupangte chháwnchhàih leh, an nùna

danglamna eng emaw tak thléntû nìh hi ka châk zâwng tak a ni \hîn

a. An hnêna Isuâ chanchin leh A hmangaihna thû hrìlh hi ka dùh a

ni.

Kan sikulah hian zírlai kan \hàhnemin, kan tâwt hlê mai a, heta

lùh vê dùh midang pawh an la tam mai. Tûn kuartar Special Project

Fund \henkhat hi Yangon Adventist Seminary hian a dawng dâwn

a, chumi hmang chuan a sikul hi tìhlén niin, chutih húnah chuan

zírlai tam zâwkten Isuâ chanchin an zír theiin, ram khuâ leh tui

dùhawm zâwk an ni thei dâwn a ni. Midangte veina rílrû pû a, in

chháwmdâwl zêlnaah lâwmthû kan sawi e.

Bengvârna Thû
* Yangon (Rangoon) hi Myanmar (Burma) khawpui lian ber niin, mìhring

maktaduaih 4 an chêng a ni.

* An \awng hman ber chu Burmese [Kâwl \awng] a ni a, mahse bial hrang

hrangah tlâng mîte \awng pawh an hmang nasa hlê bawk.

* A rama chêng zâa sawmriat (80%) chuâng deuhte chu Buddhist niin,

zâa sâwmpahnìh (12%) chuan thíl dang dang an bia a, zâa paruk (6%)

emaw lék chu Kristian pâwl hrang hrangte an ni. Adventist chu mi

30,000 vêl niin, a ram mìhríng 1,800 zêla member pakhat awm ang vêl

kan ni.

CHAWLHNI  88888-NA MAY 26, 2012
EDEL-A TÂN SIKUL

Edel-a chuan a \hiante a hlòh ni âwm takin sikul a\angin a lo

hâwng a. A nû chuan, “Engti zia tâ nge?” tiin a lo zâwt a.

Aw khûr deuh chûng chuan, “Vawiin chu kan zìrtîrtùnûin grade

min pe chhè lútùk a, ka fail hial a lâwm maw le! Naupang dangte

milem hmâa an kùn laiin, ka kûn vê dùh lo tìh mìn hmû a. Milem

hnêna hlan tûr thàwhlawm keng tûrin min ti bawk a,” tiin a chhâng

a. A mìttui chu a tlíng piâu va.

A nû chuan, “Ka fapa, Isuâ hnênah thawhlawm kan thàwh

\hîn tìh ka hrìlh fo tawh che kha. In zìrtîrtûin pawisa a ngiat che

hmangin mìlím tân pangpâr leisak la, mipa naupang an puitlìn húna

puithiam nìh túmte tân pawh kawrfual leisak ang che,” tiin a chàh

a.

Edel-a chu a bù nghát a. Thíl awmzia chu a manthiam vê nghâl

mai. Mahse an zìrtîrtûin a thàwhlawm tûr a rawn keng lo tìh a hrìlh

kher kha chu a ngaithei lo hlê thúng a.

Nû |awng\aina
Nû chuan, “LALPA, engtín nge ka tìh tâk ang?” tiin a \awng\ai

a. Edel-ate chhûng hi Kristian an ni a, Myanmar ramah chuan

Kristiante chu mi tlêm tê an ni. Kùm eng emaw zât kal ta khân an

ram sorkar chuan Kristian sikul zawng zawng a khârsak vék a. An

rama sorkar sikul lah chu Buddhist sakhaw zuitûte dùhsakna hmún

a ni bawk sî.

A nû chuan khawpuiah sorkar sikul ni lo, sikul dang a awm tìh

chu a hria a, mahse chûng pawh chu sakhaw lam zìrtîrna sikul a ni

chuang lo. A fâte hian Kristian zìrna hmangin thiamna dik nei se a

dùhsak a, Bible zìrtîrna ang zúi hi a ngaisâng hlê a ni. ‘Khawngaih
takin, âw Pathian, ka fâte sikul ka lùhtîrna tûr min kàwhhmùh
teh’ tiin a \awng\ai a.

Zírlaite
A hnû ni tam vák lova Edel-a nû bazar kal chuan sikul naupang

\henkhatin sikul bus an lo nghâk \háp chu a hmû a. Sorkar sikul

naupang uniform hâk ang an hà vê lo va. Chûng naupangte bè

tûr chuan a’n díng a, “Khawi sikula lût nge in nìh le?” tiin a

zâwt a.

Anni chuan, “Yangon Adventist Seminary-a lût kan ni,”

tiin hmeichhe naupang pakhat chuan a chhâng a. A nû hian

Adventist Seminary chanchin a lo la hre ngai lo va, engang sikul

nge a nìh pawh a hre lo. Hmeichhe naupang chuan hàwihhâwm

tak hian, “Kristian sikul a nia,” tiin a chhâng a.

Edel-a nû chuan, “Khawpuiah chutiang Kristian sikul chu a

awm a ni maw? In zìrlaibûte ka lo én chhín teh ang?” tiin a dîl

a. Hmeichhè naupang chuan a ìptêa a zìrlaibûte chu a’n phawrh

a. Pakhat phei chuan a rílrû a la nghâl hlê mai a. Chû chu Bible

zìrlaibû a ni nghê nghê. A phêk hrang hrangte a’n kêu zuai zuai

a, a nui var vár mai. Hmeichhe naupang hnênah chuan, “In sikul

telephone nambar i hria em?” tiin a zâwt a.

Hmeichhe naupang chuan a sawi a, Edel-a nû chuan a lo

ziak zêl a. Hmeichhe naupang hnênah chuan lâwmthû sawiin,

bazar tûr chuan a kal leh ta a ni. Kristian sikul a lo awm reng
mai! A hlìmzia chu thùp hlèih thèih pawh a ni lo hial zâwk!

Ina a lo hâwn leh tâkah chuan, hmeichhe naupangin phone

nambar a hrìlh kha a’n hmèt a, principal chuan an sikul

chungchâng chu \ha takin a lo hrìlh a. Chumi kâr chuan sikul

chu a hmùnah a va tlàwh ta nghâl a. Sikul a lo thlèn chuan, an in

a\angin a hlá fû mai tìh a hria a. A hmâa hmeichhe naupang bus

châng a hmùhte kha a hre chhuak leh a, a fapa Edel-a pawh chu

bus-in a kal vê thei mai ang tiin a ngàihtuah a.

Principal chu a lênchìlh a, amah nên chuan sikulte chu an

fang kuâl a. A lo ngàihruat ang âi chuan a tê zâwk a, an class

room pawh a tâwt hmêl viau mai. Mahse zìrtîrtûte

\hahnemngaihzia leh naupangte thuâwihzia chu a hmû a. ‘Ka
fâte lùhna tûr sikul ngêi chu a nìh hi!’ tiin a ngaihtuah a.

Khawpuia private sikul dangte hautak leh sênso tamziate a

hria a, chuvang chuan hê sikul lùhna sênso chu engzât vêl nge ni

vê ang tìhte a zâwt a. An chhânna a\ang chuan ani pawhin a

fâte a lùhtîr vê thei dâwn a ni tìh a hria a.

Chumi zân chuan Edel-a nû chuan an pâ hnênah a thíl hmuh

chhuah chungchâng chu a hrìlh a. Anî pawh chuan chû sikula

Edel-a lùhtîr chu \hâ a ti a.

Edel-a Sikul Thár
Sikul kùm thár a lo thlèn chuan, Edel-a leh a nâu, Blessing-

i chu sikul lût tûrin an ìnpeih a. A ní hmasa berah chuan a nûin

sikul bus-ah chuânpuiin, kawng kàwhhmùh pàhin a va hruai a.

Chumi nî chu tlâi lama an sikul bâng pawh bus dìnnaah a lo

nghâk a. Bus a dìn chuan Edel-a chu a lo chhuak vát a, a nû

chu a va pawm cháwih a. A nû chuan, “Sikul chu enge ang i

tìh?” tiin a zâwt a.

Edel-a chuan núi var var chungin, “Nuam tak a ni! Kan

zirtîrtû pawh ka ngaina hlê mai. Mílím hnênah ni lo, Isuâ hnênah

kan \awng\ai a, Bible-te chhiarin, Isua chungchâng hlá thárte

pawh kan zír a sîn!” tiin hlím takin a sawi a.

Edela leh a farnû chuan Yangon Adventist Seminary-ah

chuan zír zêlin, hruaitû nìhna dinhmùnte pawh an chèlh a, Kristian

nùnphúng an zìr leh ìn lama an nû leh paten an zìrtîr pawh a

ìnzûl hlê mai.

A nû chuan a \henawm khawvêngte hnênah Yangon

Adventist Seminary chungchângte pawh a hrìlh chhâwng a,

chuvang chuan an fâte pawh an lùhtîr vê ta zêl a. Sikulah hian

zírlai 450 lai awmin, an chêp viau mai a. Fâte lùhtîr vê dùh

midang pawh an la tam mai a, Isua laipuia nèi sikul hi an dùh

hlawm a ni.

Tûn kuartar Special Project Fund \henkhat hmang hian Yangon

Advetist Seminary hi tìhlen a ni dâwn a, chutiang a nìh húnah chuan

naupang tam zâwkin Kristian thiamna dìk chu an nei thei dâwn a

ni.

CHAWLHNI  99999-NA JUNE  2, 2012
MIN HMANGAIHTU, TÛEMAW

MMMMMyanmaryanmaryanmaryanmaryanmar

Naw Zar Mon-i’n in té tak tê kawngka a’n kík chuan, putar

pakhat hian kawngkhâr chu an hawng rì rák a. Bù nghát chungin

in chhûnga lêng lût tûrin a sâwm a, tichuan dàwhkân chungah \hûin

putarin a hmalam nùn awmdân tûr a sawi tûr chu a lo mèlh rân a, a

nùn khawhar tak pawh a lo tâwp hnâi mai dâwn a ni.

Pútár chuan mìt chhîng deuh sár sár chung hian, “Tûemaw

nangmah ngàihsàktû che an awm a nìh hi,” tiin a’n hrìlh a.

Naw Zar Mon-i chuan, “Tunge ni?” tiin hriat châk taka kûn

hnâi chungin a’n zâwt a.

Ani chuan chîk taka ngàihtuah chungin, “Chû mî chu tunge ni

ka hre mai bîk lo, amaherawh chu hmangaihna lam ka hmù tlát

mai,” tiin a hrìlh a.

Tichuan Naw Zar Mon-i chu a hâwng leh ta a, a khawhàrna

leh hlàuhna pawh chu a lo ziâ deuh nghâl sáwt a. Pútárin a sawi

tûemaw hnênah chuan, “Tû pawh chu lo ni lang, khawngaihin min

enkawl zêl ang che,” tiin a’n sawi chhuak ngáwt a.

Banga Mi Lem
Naw Zar Mon-i pasal hi sipaia \ang a ni a, chuvâng chuan an

ìnsawn deuh reng mai a. Anî phei hi chuan ìnsawn leh pêm kâwi

reng mai hi a nìng hlê a. Hmêlhriatte hnêna ‘Mang\ha dam takin’

tìh leh, hmún thara hmêlhriat thar siam reng mai chu a nìnzâwng tak

a ni bawk.

An chênna in tharah chuan, an thingrem chu a’n bùn ruak a.

An ram luah hàwhsak hmasak zâwkin banga milem ìntâr a lo dàh

luh tel chuan a mìt a là hlê mai a. Miin an hrìlh dân chuan chû chu

Isuâ lem a ni a, Kristiante Pathian a ni. Naw Zar Mon-i hi Kristian

chu a ni vê lêm lo va, mahse chû milem chuan a hîp riau mai sî a.

Chîk lehzuala énin, a’n thlîr vêl a, A mìtmengah chuan hmangaihna

hmù deuh tlatin a ìnhra a, mak pawh a ti hlê mai. Nî tìn hian chû

milem chu a thlîr \hîn a, a rilrû tê tê chuan, “Kristiante Pathian hi

hmangaihna ngàh tak a ni ngêi ang,” a ti a.

Naw Zar Mon-i’n an \henawm U Chin chu Kristian a ni tìh a

hriatin, a hnênah, “Kristiante Pathian hi mi hmangaih thei tak a ni

em?” tiin a zâwt a.

U Chin chuan, “Tehrêng ang chû! Hmangaih Pathian a lâwm!”

tiin Bible-a Sâm 23-na chu a’n kêuva, “Hei hi chhiar rawh, Pathian

chu hetiang hi a ni mai,” a ti a.

Naw Zar Mon-i chuan thú thlàmuânpui awm tak chu a’n chhiar

a. “LALPA chu min vêngtu a ni a, engmah ka tlachhàm lo vang.
Ani chuan hlobet hríng dúp hmùnahte mi bàwhtîr \hîn a,
chàwlhna tui kamahte min hruai \hîn . . . . Mathei lovin \hàtna
leh hmangaihnain min zúi zêl ang,” (NIV) tìh a ni.

U Chin chuan, “Bible hi káwl rìh la, nangmâ puâl ngêiin chhiar

ang che,” tiin a chàh a. Naw Zar Mon-i’n Sâm 23-na a chhiar

chuan, a dàh mai hleithei ta lo va, berâmpu ngìlnei Isuâ hnên lama

hîpinn a awm a.  A rilrû tê tê chuan, “Isua hi Tûemaw mìn
hmangaihtu chu a nìh ngêi dâwn hi,” a ti a.

Naw Zar Mon-i chuan a ina Isuâ lem hmâa kûn kha a bânsan

tawh a. A pasal pawhin Isua chauh chibaibûk a dùh a ni tìh a hriat

chuan, an in chhûng a\angin milem rêng rêng a sénghawi tak vék a.

Dodâlna leh Láwmna
Mî zawng zawng chu Naw Zar Mon-i’n Isua hnung zui a dùhna

chunga lainàtna nei tak an ni vék lêm lo va. A pasal chu râl hrânna

hmún hlàuhawm lama tìrh a nìhin, amah leh an fâte chu khawpui

lama a pâte in lama ìnsaseng tûra tìh an ni a. A nû leh pâte chuan

anmahnî pathian ni lo Pathian dang chìbaibûk \hîn a ni tih an hriat

hmâ chuan an lâwm hlê a, mahse chutiang an hriat tâk chínah chuan

an hnàwt chhuak leh ta mai sî a ni.

A pasala nû leh pâte hnên lam an pan a, mahse a pasala pâ

chuan an ina Bible lâk lùh chu a lo phal lo bùr mai bawk si a.

Naw Zar Mon-i chuan chulai vêla in ruak pakhat chu hmûin,

tûte nge a neitu tìh a’n zàwh chuan, an \henawm pa chuan, “Sawtah

sâwn Pathian biakna an nei \hîn a lâwm,” tiin a chhâng a. Naw Zar

Mon-i chuan a ngaihna tak pawh chu a hre lêm lo va, chu chu

Inrínnî an tìh \hín kha a ni sî a. A rilrû chuan, “Kristiante hi Sunday-
ah an inkhâwm \hîn khân ka hre si a maw le,” tiin a ngaihtuah

a. A hnûah chuan lo kîr lehin, in luah hàwh tûr a hmù thei hláuh

mai.

An \henawm hnâi lawk ina inkhâwmnaah chuan a tel vê \hîn a.

Naw Zar Mon-i chuan chuta Isua chu bîk nìhna nei riâu hian a hria

a. Bible a zìr nasàt póh leh Pathian hmangaihna chu a dùhawm tiâl

tiâl mai sî a ni.

Naw Zar Mon-i pasal chu hmún thár danga an sawn leh chuan,

amah leh an fâte chuan an zúi a. An chhûngkuaa hlím taka chêng

hovin, a pasal pawh chuan Naw Zar Mon-i rínna chu a thlâwp hlê

bawk a. Mahse sipai hmún lamah chuan nùn hi a áwlsam lo viau

mai a. Naw Zar Mon-i chu Sabbath nîa hnâ thàwk tûra tìh a nìh

chuan a rínna a bânsan dùh chuâng lo. Mìttui parawl \éuh chungin,

a pasal hnênah chuan, “Helai hmún hi kan chhuahsan a ngai leh ta

a nìh hi,” tiin a hrìlh a.

Naw Zar Mon-i pasal chuan a chhûngte chu a púzàwnte hnênah

a hruai a. Mahse annî chuan Kristian sakhua a la bânsan lo tìh an

hriat chuan, an lo awmpui dùh sî lo. A pasala chhûngte chuan an

fâte pahnìh chu àwmpui an hnial lo va, mahse amah leh a fanû

emaw chu an awmpui dùh sî lo a ni.

Chênna Vâi, Beisei Bo Lo

Thlà eng emawti chhûng chu Naw Zar Mon-i chuan chênna

tûr mûmal pawh nei lovin khawpuiah chuan a awm a. A pasala

chhûngte chuan a pasal awm lai chiahin ina a riàh vê an phal a.

Chuti chung chuan a rínna chu a \hang zêl tho a ni.

Tûnah chuan Naw Zar Mon-i leh a fâte chu Adventist sikula

pindan zîm takah an chêng ho va. Amah ngei pawh hian lehkha zìr

\hàt leha high sikul zàwh thuai a ìnbeisei a, chutiangin a fâte pawhin

Kristian thiamna dìk an neih ngei a beisei bawk.

Amâ sawi dân takin, “Tûnah chuan Tû emaw min hmangaihtu

chu ka chhár ta a, Ani chu ka hnár phal lo a ni. Tûnah tak chuan

kan khawsak hi la harsa deuh rìh mah se, ka fâten anmahni enkawl

tûrin Pathian hmangaihna an rínchhan thei tìh zirtîr hi ka dùh a, kei

chuan ka rínchhan tlat a ni,” tìh a ni.

Tûn kuartar Special Projetc Fund \henkhat hi Yangon

Adventist Seminary hian a dawng dâwn a, hei hi Myanmar rama

kohhran zìrna hmúnpui ber a ni. Hê project hi a dàwn húnah chuan

zírlai tam zâwk lùh theihna tûra tìhlén a ni dâwn a ni.

Bengvârna Thû
• Myanmar (Burma) Mizoram a\anga khawchhàk lama awm niin, hêng

ram India, Bangladesh, China, Laos, Thailand ramte hian rîin, chhìm

lamah chuan Andaman Sea leh Bay of Bengal Tuipui-ten an hual vêl a

ni.

• Myanmar ramah hian ramsa leh nungcha chi hrang hrang a tam hlê a.

Hêng sakei, keitê, sai, lâwi, samak, zâwng, sakhî, sazùk lam chîte hi an

la tam hlê a, sai phei chu an la chháwr \angkai hlê a ni.

CHAWLHNI  1010101010-NA JUNE  9, 2012
NGAIHDAMNA THILTÌHTHÈIHZIA

MyanmarMyanmarMyanmarMyanmarMyanmar

[He article hi kùm 1933 April-ah chhuàh a ni tawh.]

Aye May-i hi tûnhmâ Burma tìh \hín, tûna Myanmar an tìh tâk

thingtlâng khuaa chêng a ni a. Adventist misawnari-in an khuaa

rawngbâwlna beipui thlâk a nèih \úmin a ìnkhâwm vê \hîn a. Chuta

an thílsawi a hriat reng pakhat chu vaihlo zûk leh hmuâm \hàt lòhna

te leh pan ei bâkah, zú in \hàt lohnate a ni a. Rawngbâwltu chuan

chutiang sím dùh leh la chîng ngai lote pawh chîng lo tûra thútiâm

dùh apiang chu thû a tiâmtîr a.

Aye May-i pawhin thû chu a tiâm vê a. Chû khuaa member

pakhat chuan chutiang thlarau lam thílte a tuipui a ni tìh a lo hriat

chuan Adventist mission sikula lût vê tûrin a sâwm a. A lùh dùh

dâwn pháwt chuan a zìrna sênso eng emaw zât tùmsàk a ìnhuâm

thû pawh a hrìlh nghâl a. Aye May-i hi a pâin a thìhsan tawh a,

chuvâng chuan a nû thàwhchhuah ngáwt ríng tûr chuan sikul \hâah

a lût vê thei lo vang. Chutiang a nìh avâng chuan chutianga Adventist

sikula lùhtîr vê mai pawh chu a nû chuan a remti a.

Beisei Lòh Dodâlna
Sikul-ah chuan Aye May-i chuan Pathian thûte zírin, a thìnlung

pawh Isuâ hnênah a hlân a. Ina a lo hâwn leh chuan a thíl hriat

thàrte chu phûr takin a chhûngte hnênah a hrìlh chhâwng a. Mahse

Aye May-i’n Kristian sakhua a zâwm ta mai chu a chhûngte chuan

an lâwm lo hlê a. A rínna leh sakhua chu bânsantîr túmin theihtâwp

an chhuah a, mahse a bânsan dùh mai bîk tawh sî lo. Khuaa

midangte pawhin a rínna chu an dodâl bawk a. Sikul lama a kîr leh

a lo hún dâwn chuan a pamî pakhat hian a vau a, “Adventist mission

sikula i kîr leh chuan, ka thàt ang che,” a ti a.

Êng Chhuakin
Aye May-i chuan a nû chu amah puibâwm tûrin a ngên a,

mahse a nû chuan a chhûngte a hlàuh avângin eng màh a ti ngam sî

lo. Aye May-i chu sikul lût tawh lo mai tûrin a ti a. A nû hian

Mission sikul zìrtîrna hi Aye May-i tâna engang taka thàwk chàk

nge a nìh a hre vê lêm lo va. Chuvâng chuan ina awm lo thei lovin

an siam a ni ta ber mai.

Chumi kùm tluân chuan Aye May-i chuan sikul lama a lo hriat

tawh thútàk chu nùnpui zêl túmin theihtâwp a chhuah a. A kùm leh

lamah tal a chhûngten mission sikula lùhtîr an phalsak leh theihna

tûrin a \awng\ai \hîn a.

Thlâte a lo liam zêl a, tûnah chuan a kùm leh atâna sikul lùh

hún a lo hnâi leh ta. Aye May-i chuan a nû hnênah mission sikula

lùhtîr leh hrâm tûrin a ngên a. Chutianga a ngén pàh chuan, “Cho

Cho pawh ka hruai vê ang,” a ti a. A nau Cho Cho hmeichhia a ni.

A nû chuan, “Kan chhûng zînga Seventh-day Adventist pakhat

awm chu a tâwk tawh,” tiin a chhâng a. Mahse nakínah chuan a nû

chuan Aye May-i leh Cho Cho sikula an lùh chu rem a ti thei ta

hláuh mai a. An pamîte chu an la hlàuh avângin a rûktêin sikul lam

panin an chhuak a.

Chûng hmeichhe naupang pahnìhte chuan an zìrna sênso

tùmsaktû tûr pawh an nei chuâng lo va, chuvâng chuan Aye May-

i chuan rím taka thàwkin a ìnhlàwh \hîn a. Pathian pawhin an zìrna

leh hnathawhah chuan malsâwmna vûrin, an tluâng ta phiân a. Annî

ûnau hian Bible an zír dûn \hîn a, kùm tâwp hmâin an ûnau chuan

baptisma an chang dûn a ni.

Nû Chîn |hà Lo
Aye May-i leh Cho Cho-te ûnau chuan an nû chu sikul rawn

tlàwh vê tûrin an sâwm a, ani pawhin a rawn tlàwh vê ta ngêi bawk

a. A fâte hmasâwn dân a hmùh chuan a lâwm hlê a, chutiang taka

a fâte nùna danglamna thlentu sakhuana pawh chu engang nge ni

tiin a ngàihven ta viau mai a. Biak Ina inkhâwmnaahte telin, Bible

zìrnaahte pawh a tel vê ta zêl bawk a. Nàkín láwkah chuan a fâte

hian kawng dìk an zàwh zâwk a lo ni tìh a chiâng ta hlê a. Mahse

vaihlo ngàwl a lo vei tawh avângin a thlàh dùh mai rìh sî lo.

Aye May-i leh Cho Cho-te chuan an nû tân chuan an

\awng\aisak \hîn a, Thlarau Thianghlímin a bèih mêk laiin, anî chuan

a mei zûk vêl chu a uâr sáuh thúng a.

Ní khat chu Aye May-i chu a nû pindanah a lût a, mei zûk khû

hlîrin a lo khàt múp múp mai a. A nû chuan cigar [meizial lian pui]

hi a lo pák tuâl tuâl mai chu niin! Aye May-i chuan \ap zàwih záwih

chungin a nû chu a va kuah cháwih a, “Ka nû, ka nû, mei zûk hi i

bânsan thei ngang lo em ni?” tiin a zâwt a.

A nû pawhin a fanu ngénna a’n hriat chuan a biangah mìttui a

lo luâng vê nghâl zàwih záwih a. A hnû deuhah phei chuan a rîin a

lo \àp chhuak ta hial a, “A tâwk ta! Vaihlo hmán hi ka sím tawh

dâwn!” tiin a cigar zûk lai chu chemtêin a zái sawm ta dép a, a pàih

ta dáih a. Pathian \anpuinain meizûk chu a sím ta a ni. Chuta chín

chu mei a zù leh ngai tawh lo!

Chanchin |hâ Thèhdàrhin
A kùm lehah chuan Aye May-i leh Cho Cho naute hmeichhe

pahnìh pawhin sikul chu an lût vê a. Thla tam a liâm hmâin Aye

May-i chuan a nû leh a naute baptisma chang chu a hmù thei ta a

ni.

Aye May-i Adventist a lo nìhna chuan amâ chhûngkaw bíl

bâkah pawh, an khuaah chuan hû a nei liân hlê mai a. A pamî

pakhat, amah thàha vautu ngêi pawh khân Aye May-ite ûnau lùhna

sikulah chuan a fanû a lùhtîr vê ta hial a ni.

Kan Special Project Fund thàwhlawm hmang hian Myanmar

leh khawvêl hmún tìn rêng thlengin, Isuâ chanchin thèhdàrh nân

hman a ni zêl \hîn a. Hetianga \hàhnemngai taka thawhlawm in

thàwh \hínna zârah hian chatuan hàwlhtlanga danglamna hi mi

tamtakte nùnah a thlén reng a ni tìh i hria ang u.

___

Hê article a ziàh lai khân J F Ashlock kha Southern Asia Division-a Sabbath

School secretary a ni a, khatìh lai kha chuan Myanmar (Burma) pawh

Southern Asia Division pêng khat a ni \hîn.

Bengvârna Thû
• Myanmar ram mìhring zâa sawmriat (80%) chuâng deuh hi Buddhist

sakhaw bia an ni. Kristian leh Muslim tlêm an awm a, a bâk chu pîpûte

sakhaw vuan an ni hlawm.

• Kùm 1966 hmalam kha chuan kòhhran pawhin hmún hrang hrangah

sikulte a dín a, mahse Socialist an lo lén tâkah khân chûng chu an

chhùhsak vék a. Kristian nìh zúi zêl dùhte pawhin tuâlchhûng ìndona

chhuah laiin an ram chhuahsan a, ram danga pêm a ngai a ni.

• Myanmar rama Kristiante hian an rínna thû midangte hnêna an hrìlh

chhâwn zêl theih nân i \awng\aisak \hîn ang u.

CHAWLHNI  1111111111-NA JUNE  16, 2012
THÍM ZÎNGA ÊNG

SingaporeSingaporeSingaporeSingaporeSingapore

PAULRAJ-A chu Singapore khawpuia kawtthlêr êng hnuaia pêm

khâwm hnàthàwk \hú kuâl \áih laiah chuan a lût a. Chuta awm

zawngte tân chuan a theitui rawn kén chu a’n sém dan dan a. Chutah

an zîngah chuan \hú vêin, a bottle chu hawngin a’n ín khàwlh kháwlh

a. Pathian biak inkhâwm neih a hún dâwn ruai a ni.

Hêng mîte hi an châu vin, an khawhar hlawm hlê a. Hêng mi

tam zâwkte hi chu India ram a\anga hna zawnga lo kal, an chhûngte

châwm tûr nei an ni hlawm. Helai kàwtthlêr êng hnuaia an lo kal

khâwm chhan hi thei tui ìnho an dùh vâng ni lo vin, Pathian lam thíla

an tuihâl vâng zâwk a ni.

Kàwtthlêr Ênga Rawngbâwlna
Kùm 2007 a\ang khân Paulraj-a chu Singapore-a pêm mi sâng

tam takte zînga rawngbâwlna nei \hîn, Global Mission pioneer

pakhat a ni a. Thàwktu 10,000 ruâl zét hi hostel ang deuhah hian

an khawsa tlâng a. Paulraj-a chuan hêng mîte \hiana \àn dân tûr a

ngàihtuah a. An nùn leh chhûngkaw chanchin leh harsatna nèihte a

tîtîpui \hîn a.

Tlâi khat chu thìm dâwn hnàihah Paulraj-a chu kawtthlêrah a

lêng a. Khua a lo thìm dâwn chuan kawtthlêr vêla êng chu a lo êng

\an ta hlawm a. Chutiang êng bula pa pakhat lo awm chuan lehkhabu

a chhiar tìh a hmû a. Ani chu zâwimuânga kalin, a bulah chuan a’n

díng a, a bul an pan chuan Bible a lo chhiar a ni tìh a hre ta a.

Paulraj-a chuan, “Bible châng khat lek ka lo chhiar vê teh ang a?”

tiin hàwihhâwm takin a’n bia a.

Chû pâ chu a lo meng phâwk deuh a. A Bible chu Paulraj-a

hnêna pêk mai chu a tîm deuh a. Paulraj-a chuan Isaia 48:17, 18

kêuvin, a’n chhiar a:  “Nangmah thlangtu, Israel Mi Thianghlíma,

LALPA chuan heti hian a ti:  ‘Kei hi LALPA, i Pathian chu ka ni, i tâna

\hà tûr chu ka zìrtîr \hîn che a, i kalna tûr kawng chu ka kàwhhmùh

bawk \hîn che. Ka thúpêkte ngàihven duh \hîn la âw! Luipui kang

ngai lo angin malsâwmna a lo luâng tûr! Tuifâwnte chuan vâukam a

tuâm hlúp hlúp angin, hlàwhtlìnna pawh i chungah a lo thleng tûr!’”

(CL, Re-edited).

Khawlai kawtthlêr ênga \hû kha Martin-a a ni a, Paulraj-a chu

én deuh hâ chungin, “Tûnhma lamin Pathian thúpêk ka la hre ngai

hlei nêm!” tiin a chhâng a. An pahnìh chuan Pathian thúpêk chu

enge tìh an sawi dûn a. Chutah Paulraj-a chuan Martin-a chu an

chhûngkua leh amâ mimal chanchin, harsatna enge a nèih tìh lamte

a sawipui ta zâwk a. An tîtî a zàwh dâwn chuan tho chhuakin, in

lamah hâwnsan rìh a túm a.

A thàwh chiah chuan a rilrûah hian, “|awng\aipuiah sâwm

teh,” tìh hi a lo lang ta tlat mai a. Chû chu Pathian âw ni ngeiin a

ríng nghâl bawk a. Martin-a chu a ina lêngah a sawm a. Anî pawh

chuan sâwmna chu a lo pawm nghâl a, an pahnìh chuan Paulraj-a

in lam chu an pan a, cold drink-te inin, thíl dang dang pawh sawiin

an tîtî zúi a. An ìn\hèn hmâ chuan an pahnìh chuan an \awng\ai

dûn a.

Chuta chín chu Paulraj-a chuan Martin-a chu lêng tûrin a sâwm

ta fo va, nakín deuhah phei chuan Martin-a chuan Adventist

kohhrana baptisma chàn a dîl ta hial a. Ani chu Paulraj-a thlarau

hnèh hmasak ber a ni ta a ni.

Mîte Màmàwh Phûhrûkin
Singapore sorkar hian hetiang pêm tharte zînga uâlâu taka

rawngbâwlna nèih hi a khàp tlát a. Chuvangin Paulraj-a chuan

Sâp\awng zîrtîrna leh Computer class nèihpuina, hrìsêlna thû leh

chhûngkaw hnêna thúrâwn ìnpêkna hmanga \hian siamin, hmâ a lâ

a. Thawktûte nêna hnam ni pawimawh hmanpuite pawh a chîng

hlê bawk.

Thàwktûte zînga \henkhat chuan, “Engati nge hetianga i tìh

a?” tîtein an zâwt a.

Paulraj-a chuan, “Pathianin A hmangaih sî che u a, chuvâng

chuan kei pawhin ka dùhsak che u a ni,” tiin a chhâng mai \hîn a.

Tûnah chuan Sabbath zânah hian chûng mîte chênhona tualah

chuan program a nèihpui \hîn a. A program-ah chuan zìrtîr \ha tak

tak nei video tâwite chhuah te,  hlasak ho te leh \awng\ai te a tel a.

Thawktu tam tak chuan nuam an tîin an ngaihlú hlê a ni.

“Ka Kîr Leh Dâwn”
Ní khat chu pa pakhat Sarkar an tìh chuan chulai hmún a kàl

pèlh lai chuan tûte emaw \awng\aiho lai chu a hmû a, díngin a’n

thlîr záwk a. Paulraj-a’n a lo hmùh chuan lo tel vê tûrin a kùtin a

hûi a. Sarkar pawh chu a lo hnâi hrút hrút a, an thíl sawihona

hlìmawm tak chuan a hîp ta hlê mai a.

Kâr lehah pawh chuan Sarkar chu a lo tel leh a, Paulraj-a

chuan tìhtak zétin a lo tîtîpui a. A sermon khúm ngai lo va, mahse

a ngàihsak zia lantîr tûrin thíl a zâwt a zâwt zâwk \hîn a ni. Sarkar

chu lo tel zúi zêlin, nakín láwkah chuan a nùn chu Isuâ hnênah a

hlân ta a ni.

Chuta \anga rei vak lovah chuan, vânduai thlâk takin Sarkar

chuan mi pahnìh thìhna chêtsualna a tawng hláuh mai a, ani pawh

ìnhliamin, damdâwi ina dàh a ni a. Chuta a awm lai chu Paulraj-a

chuan a tlàwh chhuak a. Paulraj-a hnênah chuan, “India ramah ka

hâwng ang a, Pathian thû ka hriat tâkte hi ka chhûngte hnênah ka

hrìlh vê dâwn a ni,” a ti sáuh sáuh a.

Sankar chu an ram lamah chuan a hâwng ta ngêi a, zâu zâwka

chanchin \ha puâng dàrh tûrin a zír ta mêk a ni.

Hmáthlîr
Paulraj-a sawi dânin, “Singapore khua pêm hnathawktûte

zîngah hian India ram khawpui hrang hranga mîte chu an kim a ni

deuh mai. Anni hi Kristâ hnêna kan hruai theih pháwt chuan, an

rama an kîr leh húna an thàwh hlâwk dân tûr chu suangtuah vê

tawh mai rawh u!” tiin an zînga rawngbâwlna nèìh hlâwk dân tûr a

sawi a. Chutiang hawi zâwnga rawngbâwlna atân chuan Paulraj-a

hian mi a lâk thàrte chu training a pe mêk a ni.

A rawngbâwlna chu Pathianin malsâwmsakin, mi 50 chuangin

thútàk an rawn záwm tâk avângin Paulraj-a chuan Pathian hnênah

lâwmthû a sawi \hîn a. Chênna ìnah te, kawthlêr êng hnuaiah te

inpâwlhona neiin, hlasak ho, Bible zìr leh \awng\aihonate hi pâwl

pâwla ìnsiamin an nei \hîn a ni. |hahnemngai takin, “Tû pawh Isua

chanchin ka hrìlh theih apiang chu ka hrìlh zêl mai dâwn a ni,” tiin

tumrùh takin a sawi \hîn.

Special Project Fund kan thàwh \hín hmang hian khawvêl hmún

hrang hrangah biak inte dín niin, hêng Paulraj-a leh a nùpui anga

Global Mission-a thàwktu 1,200 lai ràwih an ni mêk a ni.

_____

Bengvârna Thû
• Paulraj Masillamony leh a nùpui Maria Jeeva-ite hi Singapore-a India mîte

zînga thàwktu Global Mission pioneer an ni. Hê khawpuiah hian mihring

maktaduaih 4.7 vêl an chêng.

• Global Mission pioneer 1,200 lai hi khawvêl ram hrang 86-an an ìnzâr

phàrh a. |henkhat chu ram changkâng lo tak tak zîngah thàwkin,

\henkhat chu khawpui mihring changkâng tak tak zîngahte pawh an

thàwk tho bawk. Hêng thàwktûte tân hian \hàhnemngai takin i

\awng\aisak \hîn ang u.

CHAWLHNI  1212121212-NA JUNE  23, 2012
HMANGAIHNA THÍLTHLÂWNPÊK

Mai-i chu Asia chhìmchhàk ram thìngtlâng khaw pakhata chêng

a ni a. Khawi ram nge tìh chu kan sawi chiah lo mai ang a,

mahse chû ram chu Kristian tam vák lòhna ram niin, mi tam tak

chuan Isuâ hmíng sawi rîk pawh an hre ngai lo. An rama mîte

chuan tempulah hian mìlím an bè \hín a, a hnêna an \awng\ai dâwn

te hian lú lei sì ngâwih ngâwih khàwp hian an kûn \hîn a ni.

Chû ramah chuan Kristian an awm vê a, Adventist pawh sâng

eng emaw zât chu an awm vê a. |henkhat chuan biak ìnah Pathian

an bè thei a, mahse member tam zâwkte chu mimal ìnah Pathian

biak ìnkhâwm an nei mai a. Chûng ríngtûte chu an rínawm viau

mai a, ìnkhâwm \hùlh pawh an dùh ngai lo. Pathian thú hriat châk

hian an tuihâl a ni ber zâwk a ni.

Hmùhchhuah
Ní khàt chu Mai-i chuan mi \henkhat chhâwl bûk hnuaia \hú

khâwm lât hi a hmû a. Mi pakhat thusawi hi an ngaithlà \háp mai a.

Thusawitu chuan milem lian tak hi a zâr a, eng lem nge ni ang tìh ani

chuan a hrethiam lêm lo. Chûng mîte hma lamah chuan kalin, a va

\hú vê ta cháwt a. Chuta \ang chuan an milem târ pawh chu chiang

takin a hmu thei ta a ni.

Mai-i chuan milem chu chîk takin a én a. Mi pakhat kawrfual

ha dúlh mai leh berâm no pawm lai lem hi a lo ni a. Chû pa chu a

zâidam hmêl hlê mai bawk a. Tû lem nge niang âw tiin a ngàihtuah

nauh nauh a. Ani hian Isuâ hming pawh a la hre ngai sî lo va.

Thusawitu làh chuan ‘Isua chu Pathian Fapa a ni a’ tìh thûte a sawi

a. “Isua chu hê khawvêlah lo kalin, Pathian chu engang mî nge a

nìh a entîr a. Mahse mi \henkhatten a thílsawi dân chu ngaithei lo

vin, Isua chu an tìhlùm ta mai a ni,” tihte a sawi a. Chutiang thusawi

a’n hriat chuan Mai-i chuan, “Chuti chu Isua chu ka hmù vê thei

ngai dâwn lo a ni mâw?” tiin a hràwk chu lo tâwt \an deuh \ûlh hian

a hria a.

Beiseina
Thusawitu chuan sawi zawm zêlin, “Mahse Isua chu Pathian a

ni a, Pathian chu thí (hlén) tak tak thei a ni lo. Isua chu thìhna

a\anga lo tholehin, ní rei tak chhûng leiah hian a lêng vêl a, Amah

ringtû leh zúitûte hnênah A ìnlâr fo \hîn a ni. Chumi hnû chuan

vânah Pâ hnênah a lâwn ta a. Tûnah hian chutah chuan a la awm

reng a, A Pâ lal\hutthlêng ding lamah chuan a \hû a, A Pâ hnênah

chuan keini zawng zawngte min hmangaihzia thû hi a hrìlh \hîn a.

Thíl \ha lo eng emawte kan tìh chânga thúphâ kan châwite hian,

Isua chuan A Pâ hnênah kan tâna a thìh tawh thû hi a hrìlh zêl a.

Kan zâ hian vânrama a hnêna chêng reng tûrin min dùh \héuh a.

Mahse chutiang atân chuan Amahin mi thár, thianghlíma min siam

kan ìnphal hmasak phawt a ngai a ni,” tìin a sawi a.

Mai-i thìnlungah chuan beiseina mei chu chhìt kâi a lo ni ta a.

A rilrû tê têin, ‘Isuâ chanchin hriat zêl ka châk êm mai! Mi
thianghlím, Isua hnêna kumkhuaa chêng nìh ka dùh a ni!’ a ti

vawng vawng a.

Hmangaihna Thílthlâwnpêk
Inkhâwm bânah chuan Mai-i chu a tlân hâwng nghâl vang vang

a, a nû hnênah chuan a thíl hriat chungchâng chu a hrìlh a. Hlím leh

phûr takin, “Isuâ chanchin hriat belh zêl ka châk êm mai! Naktûkah

pawh Isuâ chanchin an sawi ngaithlà leh tûrin ka kal thei a ngem?”

tîin a nû chu a dîl nghâl a.

Mai-i nû chu eng emaw chén a’n ngâwi deuh vang vang a, a

bùh buaipui lai chu a thàwk zúi miàh miáh a. Mai-i chuan a nûin

chîk taka ngàihtuahin a ìnkhâp thlù mêk a ni tìh a hria a. A nû hian

thíl chîk taka a ngaihtuah chuan hetiang hian a ngâwi deuh vang

vang \hîn rêng a ni. Nakín deuhah chuan, “Aw le, i kal thei ang.

Tûnah chuan i lo upa vê tawh a, tû Pathian nge chìbai i bûk dâwn

tìh dùhthlang thei i ni vê tawh a lâwm,” a ti a.

Mai-i chuan lâwmthu sawi pah chuan eng emaw ni hi a sawi

zúi a. A nû hian hetiangin awlsam takin phalna a pe ngai lo tìh

pawh a hre chiang hlê a ni.

A tûkah chuan Mai-i chuan inkhâwmna hmún ngai chu a pan

leh a, thúsawina hmún a thlèn chuan a hmâ nî ai chuan mi an tlêm

deuh zâwk tìh a hria a. Thusawitûin lehkhabu lék chhuakin, Bible

a\angin Isuâ chanchin leh Kristian nùndân chungchâng a sawi chu

Mai-i chuan chîk takin  a lo ngaithlà rân a. Chutiang chuan kâr khat

chhûng chu, Pathian hmangaihna chu a thinlungah chhûn lùhin a

awm zúi ta zêl a ni.

Mai-i chuan Bible-te hi nèih vê a chhiar vête hi a châk thei hlê

mai a, mahse khawi a\angin nge a hmùh vê theih ang a ngàihna a

hre bawk sî lo. An ramah chuan Bible nei hi an tlêm hlê mai a,

naupang zîngah phei chuan an awm méuh lo. A nghàhhlèlh êm êm

chu mahnî puala Bible nèih leh, dùh hún húna chhiar theih chu a ni.

Tûn kuartar Thirteenth Sabbath-ah hian naupanghote chuan

an naupang pui, hêng ang Mai-i ten Bible an lo nèih a, Isuâ

chanchinte an zìr vê theih nân thawhlawmte an thàwh dâwn a ni.

Chutiang chu hrerengin chawlhni 13-na thawhlawm kan thàwh

húnah pawh, chûng naupangten Isuâ hmangaihna an hriat theihna

tûr a ni tìh hriain phal takin thàwh kan túm \héuh dâwn nia.

_____
Bengvârna Thû
• Khawvêl ram tam taka naupangte chuan Bible hi hmù phâk lovin,

Pathian Thu chhiar tûr pawh an nei vê lo. Tûn kuartar chhûnga kan ram

bàwh zînga a hming kan târlan tâk chiah lòha naupangte pawh chutiang

tho chu an ni.

• Kan Special Project Fund thàwh hmang hian Naupang Pual Bible

ngàihtuah a ni dâwn a, chutìh húnah chuan mahnî in lama Bible háwn

tûrte neiin, an chhûngte pawhin Isuâ chanchin an lo hriat theih phàh

dâwn a ni.

CHAWLHNI  1313131313-NA JUNE  30, 2012
THIRTEENTH SABBATH PRORAM

Welcome : Superintendent emaw remchâng dang pawh

|anna Hla : “Hruai Ang Che Aw Pathian,” Adventist Hla Bu,

No. 363

|awng\ai : [Mi fel tak inruât lâwk ni se]

Thupui : “Isuâ Hnênah Hruai Rawh”

Thawhlawm : [Khawn tûr mi fel takte ruât lâwk a,
khawntîr lâiin Naupang lamten tûn kuartara
hlâ an zir kha pahnih/pathum saktîr tûr a ni.]

|awng\ai : [Kan project hlawhtlinna tûr leh kan ram
bawhte puâla \awng\âina hlân tûrin mi fel
tak ruât lâwk ni se.]

Changtute:  Sawifiahtu pahnih leh, a thàwnthú sawitû tûrin mi fel

tak pahnìh ìnruat  ni se.  [A changtute hian an chan pual \heuhte
hi an vawn kher a \<l lo vang a, a thu awmsa z<l deuh hian
mahni \awngkam thiam anga sawi chhuah tum mai t<r a ni.
Mahni chanpual \heuh \ha taka tih thei n^n lo tihchhin bawk
t<r a ni].

[Tìh thèih hrâm dân a awm a nìh chuan Southern Asia-Pacific
Division map târ chhuah theih ni se, www.Adventist
Mission.org-ah pawh download theih a ni a, chuti a nìh lòh
pawhin ziah chàwp a târ chhuah ni tal teh se.]

Sawifiahtu 1-na:  Southern Asia-Pacific Division huam chhûngah

hian ram hrang hrang 13 a awm a, thliârkâr phei chu tam thàm tak

mai a ni. Hêng zînga ram \henkhat chuan Chanchin |hà lama kawng

an hàwn \hàta, member pawh an chàk \hà viau laiin, ram \henkhatah

hi chuan kòhhran tân chona a liân hlê thúng a. Tûn kuartar chhûng

hian chûng ram zînga pahnìh:  Indonesia leh Myanmar (Burma)

ramte kan thlûr bíng deuh a ni.

Sawifiahtu 2-na:  Indonesia ramah hian thliârkâr sâng tam tak

a awm a, Pacific Tuipui leh Indian Ocean ìnkâr, Equator kiang

ram a ni. Hêng thliârkâr hrang hrangah hian hnam chì hrang

inang lo tak takte an chêng a, an khawsàk phúng leh sakhuana

pawh a hrâng nuaih a ni ber mai.

Ramdangte àwpna zârah Indonesia thlârkâr hrang hrangte

chu Indonesia ramah awm tlângin, an sakhaw lian ber pawh

Muslim a ni. Tûnah chuan a ram mipui zâa sawmriat (80%)

chuâng mah niin, Kristian tlêm leh pîpûte hmânlai sakhuana la

vuan zui zêl pawh tlêma zâwng chu an la awm. Chutianga sakhaw

hrang inang lo tak avâng chuan Indonesia rama Kristâ thúchàh

puân hi a khìrh hlê a ni.

Indonesia ramah hian Adventist Kohhran hi member

217,000 vêl an awm a, chû chu a ram mìhríng 1,100 zêla

Adventist pakhat awm ang vêl a ni bawk. Hê rama chêngte

zînga rawngbâwl dân kawng awm chhùn chu tìhdam

rawngbâwlna hmángin a ni ber.

Tûn kuartar Special Project Fund hmang hian Indonesia

rama kan damdâwi inte tìhlén leh vântlâng zînga rawngbâwlna

lam uâr thàr a ni dâwn a, chutiang chuan thlarau lam thíl pawh a

thèih ang anga hmâ tel a ni ang.

Sawifiahtu 1-na:  Chutiang damdâwi in hmasa ber chu

Indonesia ram khawthlang lam, Sumatra thliarkâr khawthlang

tâwpa [map-ah kàwhhmùh la] awm chu a ni a. Hê damdâwi

in hi a tîrah chuan clinic hmanga bul\an a ni a, chu chu kum 50

vêl kal tâah khân a ni. Tûnah chuan tlêma tìhlen niin, a chhèhvêla

chêngte tân chuan malsawmna nasa tak a ni a. Hê damdâwi in

rawngbâwlna nù pakhatin a hlâwkpui dân chungchâng i lo

ngaithlà teh ang u.

Thàwnthú Sawitu:  Ida-i hi Kristian chu a ni vê a, a pasal

John-an thìn nàtna a vei hmâ chuan Adventist chanchin engmah

hriat a nei ngai lo. Amah Ida-i sawi dânin, “Hê damdâwi ina

thàwkte hian ka rílrû an hnèh takmeuh a. Dr Supit phei chuan

nî tìn min rawn kànin, min \awng\aisak ziah mai \hîn a. Mahse

zû a ìn nasat avângin John-a thìn kha a lo chhè nasa hmán lútùk

tawh a, \ha chhuak hlei thei lovin a hnû ni tam vak lovah chuan

a thí ta ngê ngê a ni. Kei chu lûsûn leh hmeithai ni chungin ìnah

ka hâwng leh ta a ni.”

Dr Supit chuan Ida-i chu tlàwh zúi zêlin, beidawng lo tûrin

a fùih reng a. A rawngbâwl bèihpui thlâkna rawn chhím vê tûrin

a sâwm a, chutah chuan Seventh-day Adventist awmzia chu a

lo hre vê \an ta a ni. Adventist kòhhran pawh a zawm ta nghâl

a. Amâ sawi dân chuan, “Pathianin Dr Supit leh hospital

thawktûte ka hnêna A rawn tîr hi ka lâwm tak zét a ni,” tiin an

zâra Pathian hmangaihna a lo hria chu a lâwmthû a sawi a ni.

Tûnah chuan Ida-i chuan hlàwh pawh phût chuang lo vin

damdâwi in tân chuan a \ûl ang ang thàwkin a awm a, \hian

thar, chhûngte thàr chhárin, lâwm chungin rawng a bâwl a ni.

Sawifiahtu 2-na:  Medan Adventist Hospital hi Sumatra

thliarkâr hmâr lama awm niin, mipui rawngbâwl hian rím takin

an thàwk a. Mahse hospital hian dùh angin mamawh leh châk

khâi hi a phùhrûk \hà thei lo va, a chhan chu damdâwi hmanrua

a nèih \hàt tâwk lòh vâng a ni. Tûn kuartar Special Project

Fund \henkhat hmang hian chûng hmanruate chu ngaihtuah a ni

ang a, rawngbâwlna hâk pawh nasa taka zàuh a ni ang.

Sawifiahtu 1-na:  Indonesia khaw chhak lam hla taka khawpui

lian tak Manado [Map-ah kàwhhmùh la.] a awm a. Hê

khawpuia Adventist Hospital hi kùm li emaw chauh a la ni nâin,

a hmíng a \hà hlê mai. Damdâwi in rawn pantûte \ha taka lo

enkawl bâkah, heta thàwktu ìnpezo tak takte hian khaw hrang

hrang tlàwhin, mipui te hnênah hrìsêlna lam zirtîrna leh damlo

enkawlnate an nei \hîn a ni.

Sawifiahtu 2-na:  Chutianga rawngbâwlna an nèihna a\ang

chuan níkùm mai pawh khân mi 400 emaw lai chuan an

thìnlungte Pathian hnênah hlânin, kòhhran an rawn zawm phàh

a ni. Tûna kan Special Project Fund thàwh tûr \henkhat hi hê

hospital hian a dawng dâwn a, chumi hmang chuan damdâwi in

tân hmanraw changkâng zâwkte ngaihtuah niin, mi tam zâwkin

Pathian khawngaihna zârah tîsa leh thlarau damna an chang thei

dâwn a ni.

Sawifiahtu 1-na:  Myanmar [Burma] ram hi Southeast Asia

ram zîngah chuan a lian ber pahnìhna a ni vê hial a. A rama

chêng mìhríng sâwm zêla pakua chu Buddhist sakhaw bia an

ni.

Kùm 1976 khân Adventist kòhhran chuan khawpuiah

seminary lian vak lo a hawng a. Khatìh lai kha chuan zírlai 100

vêl zìr thèih nân tîa dín a ni a, mahse tûnah chuan zírlai 450 lai

an ni ta mai sî a ni. Class tìn mai hi an tâwt hlê vék a, mahse nû

leh pâte ngénna a nìh avângin naupang lo lût dùhte chu hnàr

hlèih thèih pawh a ni bawk sî lo. Heta lo lût naupangte chuan

Pathian hmangaihna leh Bible thûte zírin, Isua chu an \hian bul

berah an nei hlawm a. Chhûngkaw khat phei chuan an tâna chu

sikul \angkaizia chu hetiangin an sawi:

Thàwnthu Sawitu:  Fâ pahnìh kan nei a, kùm 8 leh kùm 10 mî

an ni. Sikul kal hi nuam an ti ngai lo rêng rêng a, a chhan chu an

zìrtîrtûten naupang an dímdâwih lòh vâng a ni.

Ní khat chu kan \henawmte hian an fanû chu Yangon

Adventist Seminary-a an lùhtîr leh, nuam a tìh thû an sawi a.

Chutah chuan Kindergarten a\anga pâwl 12 thleng zìrna a awm

a. A sawi zêl dân chuan an zìrtîrtûte chu an hàwihâwmin,

naupangte dímdâwih leh chháwn chhàih dân an thiâm bâkah,

an hmâkhua an ngai hlê mai a, chuvâng chuan \hàhnemngai taka

zìrtîrin sênso dang pawh an ngiat belh lo tìhte a sawi a.

Chû sikul chu Adventist Kòhhran tâ a ni tìhte pawh ka hre

ta zêl a, annî hi a hmâa khawpuia damdâwi in pawh lo enkawl

tawh kha an ni. Kei hi nurse ka ni a, tûnhma lama Loma Linda

University a\anga lo kalte nêna thàwhhona kan nèihte pawh kha

ka la hre reng bawk a, lúng zai lam phei chu thiam chungchuâng

tak an ni. Khâ kòhhran tho kha hê sikul neitûte an nìh pháwt

chuan an ti \hâ ang tìh hriain, ka fâte chu lùhtîr vê ngei ka dùh a

ni.

Keini pawh Kristian kan nìh vê tho avângin, Pathian zàhna

nei kòhhran sikul ka hmû chu ka lâwm hlê zâwk a. Sikul tlàwhin

ka kal a, ka fâte pawh lùhtîr nghâl ka dùh a. Ka fâte pawh

chuan an sikul lùhna hmasa ai chuan nuam an ti zâwk tìh ka hre

nghâl mai. Annî pawhin an zìrlai chu \ha takin an zír thei a,

zàkzúm kímkí chêih chêih pawh an ni ta lo.

An zìrtîrtûten hmangaihna nêna ìnenkawlna leh inthúnùnna

an kalpui tìh ka hriat phei chuan ka lâwm lehzual.

Ka fâte hian Sâp\awng lam hi a tam thei ang ber zír sê ka

dùhsàk a. High sikul an zìr chhuah húnah chuan sikul hrang

hrangah pawh an lût thei ang tìh ka hre mai. Hetianga Yangon

Adventist Seminary kan hmù hláuh mai hi ka lâwm a, kan

chhûngkaw tân phei chuan malsâwmna nasa tak a ni.

Sawifiahtu 2-na:  Yangon Adventist Seminary hian zírlai tam

zâwk lâk thèih nân pindan tam zâwk a mamawh a. Sikul fee

a\ang ringàwt chuan chutiang tìh theih ziazâng a ni si lo. Tûna

Special Project Fund \henkhat hi hmangin classroom sak bèlh

a ni dâwn a, sàk a nìh hunah chuan naupang 700 tal lùh theihna

tûra tìhlen tùm a ni. Chutìh húnah chuan naupang tam zâwkin

Kristian thiamna dìk hi an nei thei tawh ang.

Sawifiahtu 1-na:  Tûnah chuan Southern Asia-Pacific Division

chhûnga chona lian tak takte chungchâng chu kan lo hre ta a.

An mamawh leh tlâk chhamna phùhrûksak thei tûrin engtín nge

Pathian hmanruaah kan \an theih tìh chu \awng\aiin Pathian i

râwn mai ang u.

Thàwhlawm Khàwn:  [Khawn laiin naupang lamten kan
ram bàwhte hlâ an zìr kha pahnìh/pathum saktîr tûr a ni.]



60 Rawngbawlna Chanchin

LÂWMTHU SAWINA

KUM 2009 kuartar 1-naa kan Special Project :  “Southern

Philippines-a Zamboanga Adventist Sikul dín” tìh kha kan la

hrereng ang chu maw? Khata phal taka thawhlawmte in thàwh

zârah khân engkim ruâhmàn lâwk angin a puitling vék tawh a,

chuvang chuan chuta lût zírlaite leh thawktûte bâkah nû leh pâte

chuan, khawvêl pum puia thàwhlawm thàwhtu zawng zawngte

hnênah “Kan Lâwm E!” an ti a ni. Tûnah chuan naupang tam zâwkin

hmún hím leh Krista laipuia nèìhna boruak hnuaiah tluâng takin an

zír thei ta a ni.

Mizo Conference
Personal Ministries Department

Pamphlets
No. Code     Lehkhabù Hmíng                                  Rate

  1. A Israel leh Efraim 3.50
  2. B Khawngaihna Vék 1.00
  3. C Ní Thúm leh Zàn Thúm 0.50
  4. D Pathian Dãn leh Mosia Dãn 0.50
  5. E Thlarau Biakna Setana Hmanrua 1.00
  6. F Lei A\anga Lo Chhuak Sàkàwlh 0.50
  7. G Babulon Sualna Chì Sawm 1.00
  8. H Tûnlai Húna Setana Hmanruate 1.00
  9. I Trinity (Pathiana Mi Pathumte) 2.50
10. J Sabbath & Sunday Thûa Zàwhna 4.50
11. K Sàkàwlh Nambar 666 4.00
12. L Thúthlúng Hlui & Thár 1.00
13. M |awng Hriatloh 1.00
14. N Mihring:  Thìh Hnù Awmdãn 4.00
15. O Chhandamna Tluantling   4.00
16. P Baptisma   4.50

                                 Total                      34.00

Khawvêl zawng zawng hi kan LALPÂ  Kristâ ram a lo nìh thèih nân,

Kohhran, Department, Pâwl leh mì mal tìnten Pathian thú thèhdàrh

lamah thàhném ngaiin thèihtâwp chhuàh tlâng ila, remchãnna pawh i

lei zêl ang u. Kan súm leh pâiten hlùtna a la nèih lai hian, thíl engmah

lo mai maia tlákral lovin, lúkhãwng nei tûrin, Pathian ram zãu nân i

hmáng phal ang u.

NORTHERN ASIA-PACIFIC DIVISION

Special Projects:
uMongolia rama \halaite pual training center dín.

vJapan ram, Amami Oshima-a kohhran tâna biak in sak;

wKorea ram khawpui, Seoul-a multi-cultural outreach center dín;
xChina \awng hmanga radio, television leh Internet program duân;

yChildren’s Project:  Chinese \awnga program siam.


